
1. ВОСПИТАНИЕ
1.1. ПОИМ ЗА ВОСПИТАНИЕ
Педагозите сè уште ги немаат усогласено најос​новните педагошки поими и термини, па затоа педа​гогијата едни ја дефинираат како наука за воспитанието, други како наука за воспитување на младите луѓе, трети како наука за воспититание и образование, четврти како наука за воспитување, образование и настава и т.н.

За да се утврди која од овие дефиниции е најпри​фатлива потребно е да се дефинира што е воспитание, кое се спомнува  во секоја дефиниција.

Сите се согласуваат дека воспитанието е човековата активност која влијае врз развојот на сопствената или туѓа личност и на прашањата: дали станува збор само за развој на младите или за развој и на возрасните; дали се работи исклучиво за интенционално (намерно) или за неинтенционално влијание и дали поимот воспитание опфаќа позитивно или негативно влијание на развој на личноста - се даваат различни одговори. На секое од овие три прашања едни одговараат потврдно, а други одречно. Кој е во право?
И покрај тоа што младите (децата и младинците) се развиваат многу поинтензивно и позабележително од возрасните, развојот сè уште не е завршен со завршу​вањето на младоста. Се развиваат и возрасните и тоа до крајот на животот. Тоа денес веќе никој не го негира, исто како што не се негира и сознанието дека и на развојот на возрасните се влијае. Меѓутоа развојот на возрасните значително се разликува од развојот на младите луѓе и затоа некои не го сметаат за воспитание, повикувајќи се на фактот дека во минатото под поимот воспитание се подразбирал само развојот на децата и младите. Оние кои се на мислење дека во влијанието на развој на возрасните спаѓа и воспитанието, истакннуваат дека влијанието на развојот на младите сосема се разликува од влијанието врз развојот на децата, но секој го смета за воспитување, а во врска со фактот дека традиционалниот поим – воспитание не го опфаќа влијанието на развој на возрасните се вели дека не е единствениот поим кој со текот на времето го проширил својот обем и ја збогатил својата содржина. 

Работа на договор ќе биде дали под поимот воспитание ќе се подразбира само влијанието на развој на младите или и влијанието на развој на возрасните. Кога сите би се согласиле под поимот воспитание да се смета само влијанието на развој на младите луѓе и кога за развој на возрасните би се пронашол друг термин, - ќе биде нецелисходно со поимот воспитание да се опфати и влијанието на развој на возрасните. Таков договор, сепак нема, исто како што нема ниту посебен термин за таквото влијание. Затоа, во влијанието врз развојот на возрасните се вбројува и воспитанието.

На развој на личноста влијае и интенционалното (намерното) и неинтенционалното (ненамерното). Сепак некои педагози под поимот воспитание го опфаќаат и неинтенционалното влијание. Тогаш е вообичаено под поимот воспитание да се подразбира само интенцио​​налното влијание на развојот на личноста, т.е. само она што е намерно и што влијае врз развој на личноста. Вклу​чувањето во содржините на поимот воспитание
на неинтенционалните влијанија на развој на личноста не е прифатливо бидејки со тоа воспитанието се одрекува од одликата за свесна дејност.
Интенционалното влијание на развојот на личноста не може да се изедначени со институционализираното влијание, влијанието на развојот на личноста во рамки на соодветни воспитни институции. Во училиш​тата, во детските градинки и во другите воспитни институции, на развојот на личноста не влијае само интенционалното туку и неинтенционалното (често наставникот влијае на развојот на учениците со некои свои постапки за кои често и не е свесен). Надвор од овие институции не само што се реализира неинтенционалното, туку се реализира и интенционалното влијание на развој на личноста (многу човечки постапки свесно се насочени кон нечиј развој и тогаш кога се реализира надвор од педагошките институции - на улица, дома, на одмори и т.н.)

Подрачјето на интенционалното влијание во развојот на личноста на другите луѓе или во сопствениот развој постојано се проширува на сметка на областите на неинтенционалното влијание. Ова значи дека сè поголе​мите влијанија од кои зависи развојот на личноста се предмет на свесна контрола преку која неинтенцио​нал​ното влијание се претвора во интенционално. Ова проши​рување на поимот на воспитание, сепак никогаш нема да доведе со овој термин да се опфати апсолутно сè со што луѓето влијаат врз развојот на личноста на другите луѓе или врз развојот на сопствената личност. Секогаш ќе има влијанија кои не се предизвикани од намерата да се насочува одреден развој. Некои од овие влијанија можат да бидат порешавачки за развојот на личноста од некои намерни влијанија, но тоа секако не нè обврзува да ги вклучиме во содржините на поимот воспитание. Воспитанието не е единствен значаен фактор на човековиот развој. Меѓу другите влијанија на развојот на личноста, спаѓа и она влијание кое не се превзема со намера тој развој да се насочува.

Од аспект на општествениот интерес и интересите на личноста на чиј развој се влијае, интенционалното влијание на развој на личноста може да биде позитивно, но и негативно. Нема причина под воспитание да се сметаат само позитивно насочените влијанија. Постои позитивно (добро, корисно, пожелно и т.н.) и негативно (штетно, непожелно) воспитание.
Ако не е така, нема зошто да се говори за за ПРЕВОСПИТУВАЊЕ, за елиминирање на последиците на негативното воспитание.
Имајќи го ова на ум, за воспитанието може да се каже дека претставува севкупност на намерни влијанија врз развојот на личноста. Притоа мора да се нагласи дека станува збор за развој на личноста независно од нејзината возраст и дека воспитанието го опфаќа и самоовоспи​танието - човековото намерно влијание на сопствениот развој.

Зборот „вкупност“ нагласува дека во содржината на поимот воспитание влегуваат сите намерни влијанија врз развојот на личноста. Овие влијанија се безбројни, но можат да се групираат на оние кои се најбитни во стекнувањето знаење, оние кои водат кон усвојување на умеења, оние што придонесуваат за развој на психо-физичките способности и на оние кои имаат за цел формирање поглед на светот. Под знаење (сознание) се подразбираат производите на човековото сознание за стварноста, сфаќањето и паметењето на усвоените факти и генерализирањето на стварноста. Некои од намерните влија​нија врз развојот на личноста се однесуваат на тоа личноста за чиј развој се влијае да ги ги стекнува, памти и генерализира тие факти.

Умеењата (вештините) се извежбани работи, кои можат да бидат ментални (читање, сметање и др.), физички (ракување со бројни алатки, свирење на различни инструменти, пливање  и т.н.). На сите ментални и физички умеења мора да им претходи стекнување на соодветно знаење, т.е. тие знаења да се трансформираат во соодветна работа. Исклучоци се само некои физички умеења. Нивното усвојување започнува со поддржување на образецот, а одредувањето на операцијата што треба да се изведува на одреден начин може да се стекне и подоцна. Како што веќе е истакнато, за менталните умеења, па и за повеќето физички умеења, тоа не важи. Овде најпрво се дознава како нешто се работи, а потоа тоа сознание, преку вежбање, се претвара во умеење. Знаењата кои преку вежбање се трансформираат во соодветни умеења постигнуваат практична применливост, но, се разбира, не може кое било знаење (вежбање) да се претвори во умеење. Во содржината на поимот воспитание спаѓаат и намерни влијанија на развојот на личноста со кои се постигнува, личноста на која се влијае, да прифати одредени умеења.

Терминот воспитание ги вклучува и намерните влијанија со кои се гарантира дека личноста на чиј развој се влијае, ќе совлада одредени навики, под кои се подразбираат автоматизирани умеења. Разликата помеѓу умеењата и навиките ќе се сведе до ниво на свесност и извежбаност. Умеењето е ментална или физичка работа, која е доста извежбана, но знаењето уште посвесно се применува. Навиката е всушност ментална или физичка работа која уште повеќе се увежбува од умеењата, но со помал степен на свесност. Со други зборови, до неа се доаѓа преку увежбување на умеењата до ниво на автомати​зираност. Ниту кај навиката свеста не исчезнува потполно. Навиките се автоматизирани, а не автоматски (како рефлекси) акции. Во нив се автоматизирани само некои компоненти на активностите, а свеста ја контро​лираат резултатите од работењето, така што веднаш штом ќе се сменат условите на нивната (автоматска) изведба - свеста интервенира, барајќи нови и соодветни постапки.

Кажано е дека некои од намерните влијанија врз развојот на личноста првенствено се насочени во правец на негување на психо-физичките способности. Од самото име се гледа дека се работи како за психичките (размислување, памтење, фантазија...), така и за физич​ките способности (физичката издржливост, флекси​билност.). Тоа се всушност човековите индивидуални психо-физички својства од кои зависи успешното вршење на одредени дејности. Многу способности се сложени. Така, на пример, способноста за мислење се состои од способност за анализа, синтеза, генерализација...

Постојат намерни влијанија врз развојот на личноста на кои примарна цел им е формирање поглед на свет. Поглед на свет го нарекуваме човековиот однос спрема стварноса (природата и општеството), т.е. неговата науч​на, филозофска, етичка, политичка определба. Овој поим има многу компоненти: хуманизмот, патриотизмот, интерна​цио​нализмот, материјалистичкото и дијалектичко толку​вање на објективната стварност и т.н. И секоја од овие компоненти се расчленува на уште потесни компоненти. Значи, патриотизмот го вклучува уважу​ва​њето на позити​вната национална традиција, восхитот спрема сограѓаните-великани, воодушевувањето од при​род​ните убавини на земјата и т.н. Притоа треба да се има на ум дека сите елементи на погледот на свет претста​вуваат единство на знаење, чувства и постапки така што личноста на чиј развој се влијае, треба да ги сфати и емоционално да ги доживее, при што своето однесување треба да го усклади со тие сознанија и чувства.

По сето досега изнесено нема да биде тешко да се дефинира воспитанието. Тоа претставува интенционално (намерно) влијание врз развојот на личноста (без разлика на нејзината возраст). Во зависност од тоа дали е или не е сè ускладено со интересите на општеството и на личноста на чиј развој се влијае, воспитанието може да биде  позитивно или негативно.

Бидејќи човекот и сам намерно влијае на сопствениот развој, во воспитанието се вбројува и самообразованието.

Под воспитание се подразбира секое намерно влија​ние врз развојот на личноста, но и она со кое се овозможува личноста да стекнува знаење, она со кое се помага личноста да усвојува умеења, она со кое се канализира процесот на изградување на навики, она што придонесува за развивање на нејзините психо-физички способности и она кое се однесува на нејзиниот поглед на свет. Затоа воспитанието може да се дефинира како овозможување на личноста да се стекне со одредени знаења, умеења и навики, негувајќи ги своите психо-физички способности и формирајќи реален поглед на свет.

Како намерно влијание врз севкупниот развој на личноста, образованието претставува зголемен, општ педагошки концепт.
Бидејќи на развојот на личноста може (намерно) да се влијае директно и индиректно (преку книги, весници, филмови, телевизиски емисии, театарски претстави, радио програми, музика, слики, и т.н.), постои непосредно и посредно воспитание. Во врска со ова треба да се нагласи дека создавањето раскази, новели, романи, песни, драмски дела, весници, статии, филмови, телевизиски емисии и радио програми, компонирањето музика, сликарството, и т.н. може да се смета за воспитен чин само доколку постои соодветна интенција, т.е. само ако писателот, новинарот, режисерот, музичарот, сликарот, и т.н. има за цел да влијае врз развојот на оние за кои пишува, режира, компонира, слика. Ако отсуствува ваквата намера - назначеното создавање е надвор од она што се подразбира под воспитание. Меѓутоа, мора да се има предвид дека резултатите од таквите креации (пишување, режирање, компонирање... без намера да влијаат врз нечиј развој) не само што можат да извршат значително влијание врз развојот на луѓето, туку е можно и да се користaт во воспитанието. На пример, наставник заклучил дека читањето на некои литературни дела (за кои авторот воопшто не помислил дека ќе влијаат врз нечиј развој), позитивно влијаеле врз развојот на неговите воспитаници, па затоа тој намерно им ги давал да ги прочитаат. Со тоа воспитувачот посредно воспитувал и тоа со посредство на книга која е пишувана без воспитни интенции. Секако, оваа книга и без тоа може значително да влијание врз нечиј развој, но тогаш тоа нема да биде воспитание. 

1.2. ОДНОСОТ ПОМЕЃУ ВОСПИТАНИЕТО, ОБРАЗОВАНИЕТО, ВОСПИТАНИЕТО ВО ПОТЕСНА СМИСЛА И НАСТАВАТА 
ОБРАЗОВАНИЕ - Како што веќе е кажано во претходниот дел воспитанието, како најширок педагошки поим, ги вклучува сите намерни влијанија врз развојот на личноста. Во севкупноста на влијанија спаѓаат влијанијата со кои личноста на чиј развој се влијае стекнува одредени вештини, умеења и навики, но и оние кои ñ помогаат да ги развие своите психо-физички способности и да формира свој подлед на свет. Стекнувањета на знаења, умеења и навики се нарекува ОБРАЗОВАНИЕ. Да образуваш некого заначи да му овозможиш да стекне одредени знаења, умеења и навики. Како потесен од поимот воспитание, поимот образование ги вклучува само оние интенцио​нални влијанија врз развојот на личноста кои ја обезбе​дуваат личноста со потребните знаења, умеења и навики, т.е. само оној дел што му припаѓа на воспи​танието. Се разбира, образованието го опфаќа и самообра​зованието (самостојното стекнување знаења, навики и умеења).
ВОСПИТАНИЕ ВО ПОТЕСНА СМИСЛА - Намер​ното влијание врз развојот на психо-физичките способ​ности и формирањето на поглед на свет (т.е. она што во содржината на поимот на воспитание останува кога ќе се вклучи сè она што опфака поимот образование) најчесто, во отсуство на термин што одговара, се означува со ист термин (воспитание) како и вкупноста на интенцио​налните влијанија на развој на личноста. За да се избегне каков било сомнеж (т.е. да се знае кога се мисли на вкупноста на намерните влијание врз севкупниот развој на личноста, а кога само на оние влијанија кои се однесуваат на психо-физичките способности и формирањето поглед на светот), некои педагози поимот интенционални влијанија врз развојот на психо-физичките способности и формирањето поглед на светот го нарекуваат воспитание во потесна смисла.

Под воспитание во потесна смисла се подразбира развојот на психо-физичките способности и создавањето  поглед на светот, односно оние намерни влијанија врз развојот на личноста кои спаѓаат во развојот на менталните и физичките способности и формирањето на одреден поглед на свет.

ОДНОСОТ ПОМЕЃУ ОБРАЗОВАНИЕТО И ВОСПИТАНИЕТО ВО ПОТЕСНА СМИСЛА. Од кажаното се гледа дека воспитанието како вкупност на интенционални влијанија врз развојот на личноста, има две основни компоненти: образовна и воспитна во потесна смисла на зборот. Првата се однесува на стекнување знаења, умеења и навики, а втората на развој на психо-физичките способности и формирањето поглед на свет.

Развивањето способности и создавањето поглед на светот, се засноваат на соодветни знаења и умеења, односно на образовниот процес. На пример, за да се развива мислењето или помнењето, мора за нешто да се размислува и нешто да се помни. Или за да се негува патриотизмот треба да имаме одредени знаења за татковината. И сите други воспитни (во потесна смисла) процеси се реализирани во согласност со соодветниот наставно-образовен процес. Соодветно на тоа нема воспитание (во потесна смисла) без образование или не може да се воспитува, а во исто време и да не се образува.

Поврзаноста на воспитните (во потесна смисла) и образовните процеси не е едносмерна т.е. воспитните процеси (во потесна смисла) влијаат на образовните процеси. Доволно е, во врска со ова, да се наведе дека развојот на мислењето, сеќавањето и другите вештини се услов за успешно образование. Сепак, не може да се каже дека без воспитание (во потесна смисла) нема образование и дека не може да се образува, а истовремено да не се воспитува. Воспитувачите, кои само ги образуваат воспитаниците, сепак влијаат (ненамерно) за развој на нивните способности и за формирање на нивниот поглед на свет, бидејќи е невозможно некој да се стекне со одредени знаења и умеења, а тоа воопшто да не влијае на неговата способност и поглед на светот. Тоа ненамерно влијание не може да се смета за воспитување, бидејќи во воспитание спаѓаат само интенционалните (намерни) влијанија на развојот на личноста. Резултатите од таквото спонтано влијание на развојот и способностите и формирањето на поглед на свет, неретко се во спротив​ност со она што воспитанието треба да го постигне.

За успешен развој на интелектуалните и другите способности може да се зборува само таму каде плански се настојува целиот образовен процес да поттикне на развој на мислењето, фантазијата, помнењето и т.н. Всушност, наставникот кој тоа го запоставува, го развива воспитаникот еднострано (на пример, го фаворизира помнењето на сметка на мислењето), но и лошо го образува, бидејки стекнувањето знаења, зависи од интелектуалната развиеност на оној кој со неа се стекнува.

Што се однесува до формирањето поглед на свет, треба да се има на ум дека ограничувањето на воспиту​вачот на коректно презентирање на научните вистини - без настојување воспитаникот од нив да ги извлече соодветните етички, идеолошки и политички заклучоци, емотивно да се определи и да ги усвои за критериуми своите постапки, може да доведе до тоа воспитаникот од тие вистини да извлече неточни заклучоци за стварноста. Денес речиси сите идеологии се повикуваат на истите факти, но различно ги толкуваат. Воспитанието е должно воспитаникот да го направи имун на влијанија на ненаучни толкувања во однос на научните. Со други зборови, воспитувачите мора плански да влијаат на воспитаниците, т.е. да ги научат од научните податоци да ги извлечат научните заклучоци и да се определат за нив интелектуално и емоционално, т.е. во однос на секојднев​ното однесување.

Значи, за да биде воспитната работа навистина ефикасна, воспитувачите мораат плански и систематски да се занимаваат не само со образование на воспитаниците, туку и со развивање на нивните способности, како и со формирање на нивниот поглед на свет, т.е. тие се должни да ги воспитуваат (во строга смисла на зборот). Затоа во педагогијата се инсистира на поврзување и симултано остварување на образованието и воспитанието (во потесна смисла). Потребно е на воспитната компонента на педагошката работа да ‚ се посвети исто толку внимание како и на образовната компонента, т.е. воспитаниците (во тесна смисла) да се образуваат воспитувајќи се и да се воспитуваат образувајќи се.

НАСТАВА. Меѓу основните педагошки поими спаѓа и поимот настава. Наставата не е лесно да се дефинира, бидејќи доживува сè побрзи и сè поголеми промени, така што ниту една од нејзините дефиниции не може да остане долго потполно точна.

Неспорно е дека наставата претставува еден од многубројните облици на воспитание (сфатено во поши​рока смисла), т.е. таа е еден од многубројните облици на интенционално влијание за развој на личноста, кој не подлежи на сомнеж дека е облик на учење, т.е. облик на усвојување на тековната култура. Исто така, не може да се негира  фактот дека со наставата раководат директно или индиректно наставниците или луѓе кои веќе го знаат и умеат  она што ученикот треба да го совлада.

Учење со помош на наставникот се остварува и надвор од училиштето и слични институции, но обично тоа е институционализирано, па под терминот настава се подразбира главно она учење со помош на наставникот кое се раелизира во училиштата и другите слични установи. Бидејќи учењето се одвива по утврдени нас​тавни планови и програми, наставата може да се дефинира и како учење со непосредна и посредна помош од настав​никот и тоа по утврдени настани планови и програми.

Како и во сите други форми на воспитание (намерно влијание врз развојот на личноста), во наставата се образува и воспитува (во строга смисла на зборот), т.е. од наставниците се бара не само да им овозможат на учениците стекнување на пропишаните знаења, умеења и навики, туку и да придонесат за развојот на нивните способности и да ги канализираат процесите на формирање на нивниот поглед на свет.
1.3. ОСНОВНИ ВИДОВИ НА ВОСПИТАНИЕ
Со оглед на тоа каде се реализира, воспитанието може да биде семејно, предучилишно, училишно, вонучили​шно, интернатско и специјално.

Под семејно воспитание се подразбира она воспи​тание кое се остварува во рамките на семејството.

Предучилишно воспитание се нарекува воспитанието што се реализира во предучилишните установи.

Училишното воспитание се остварува во училиштата и другите педагошки институции. Тоа ги опфаќа нас​тавата и воннаставните облици на училишно воспи​тание.

Поимот вонучилишно воспитание се однесува на онаа воспитна работа со која се занимаваат разни вонучилишни педагошки установи, детски и младински организации, спортски и уметнички друштва, опште​ствено-политички организации и сл.

Интернатското воспитание се реализира во институ​циите кои на воспитаниците им обезбедуваат интернатско сместување.

Специјално воспитание е она воспитание кое го обезбедуваат установите за воспитание на лица со пречки во развојот - слепи, глувонеми, ментално заостанати, воспитно запуштени.

 
1.4. ОПШТЕСТВЕНА УСЛОВЕНОСТ НА ВОСПИ​ТАНИЕТО ИСТОРИСКИ, КЛАСЕН И ПОЛИТИЧКИ КАРАКТЕР
Воспитанието служи за одржување и развивање на општеството. Без воспитание, односно без пренесување на искуства од генерација на генерација, општеството воопшто не може да опстане, а камоли да се развива, бидејќи секоја генерација во сè би почнувала од поче​токот, не наследувајќи ги искуствата од претходните генерации. Воспитанието, според тоа, претставува еден од сушти​нските услови за егзистенција и напредок на човековата заедница. Тоа настанало со појавата на општеството и ќе трае додека општеството постои.
Меѓутоа не зависи само општеството од воспи​танието, туку и воспитанието е условено од општеството. Како општествен феномен, како опште​ствена активност, воспитанието секогаш мора да одговара на општеството кое го организира, мора да ги задоволува потребите на тоа општество. Заради тоа различни општества имаат различно воспитание. Ниту еден народ нема исто воспитание, како што го немаат и различни народи во исто време. На пример, воспитанието во феудална Франција значи​телно се разликува од воспитанието во денешна Франција - исто како што воспитанието во денешна Франција, битно се разликува од, на пример, воспитанието во денешна Кина.

Бидејќи општество се менува, развива, промена и развој има и во воспитанието. Ова се нарекува историски карактер на воспитанието. Различни историски периоди имаат различно воспитание. Во робовладетелското општество се воспитувало сосема поинаку отколку во првобитната заедница; феудализмот е робовладетелски начин на воспитување; капитализмот е феудално воспитание и т.н. 

Во класните општества и воспитанието има класен карактер. Тоа служи на потребите и интересите на одредена општествена класа и се раководи од нејзините воспитни идеали. Институционализираниот облик на воспитание во робовладетелското и во феудалното општество е организи​ран и контролиран исклучиво од страна на владеачката класа (робосопственици или феудалци), и во тие општества, целото институцио​нализирано воспитание било во служба на тие класи. Тоа меѓутоа не може да се рече и за целото неинституцио​нализирано воспитание. На пример, припадниците на угнетените класи во рамките на робовладетелското и феудалното општество остваруваат семејно воспитание, кое секогаш не одговарало на потребите и интересите и идеалите на владеачката класа. И капитализмот е систем на институционализирано воспитание главно во рацете на владеачката класа (целиот официјален, општествен систем на институционално воспитание и најголемиот дел на останатиот неофицијален институционализиран ситем на воспитание), но постојат и некои облици на институционализирано воспитание кое го организира и контролира угнетената класа (на пр. курсеви, вечерни школи, и разни други облици на воспитно-образовна работа кои за својот подмладок, па и за возрасните, организираат синдикати и други организации), така што дури ни институционализираното воспитание не е во целост во служба на владеачката класа. 
Под политички карактер на воспитанието се подраз​бира неговата поврзаност со политиката на општествената класа, која го организира и контролира. Во класните општества, се води остра класна борба, од која не може да биде исклучено ниту воспитанието. 

2. ПЕДАГОГИЈА
2.1.ПРЕДМЕТ И ДЕФИНИЦИЈА НА ПЕДАГО​ГИЈАТА 
Како што е речено во првиот дел, педагозите - бидејќи сè уште доволно или подеднакво не ги воедначиле основнте педагошки поими и термини - не ја дефинираат педагогија на единствен начин. Некои ја сметаат како наука за воспитанието, други како наука за воспитанието на младите, трети како наука за воспитание и образование, четврти како наука за воспитание, образование и настава и т. н.

По појаснувањето на значењето на поимите и терми​ните воспитание, образование и настава нема да биде тешко да се одговори на прашањето којa дефиниција за педагогијата е најприфатлива.

Дефиницијата во која се наведува дека педагогијата се занимава со воспитание и образование, односно, дека неј​зин предмет не е само воспитанието, туку и образо​ванието, ќе биде најприфатлива само ако под терминот воспитание се подразбира исклучиво таканареченото воспитание во потесна смисла, т.е. исклучиво развивањето  способности и формирањето поглед на свет (односно оние интенционални влијанија на развој на личноста кои се однесуваат на развивање на психо-физичките способности и формирањето на одредени компоненти и поглед на свет). Меѓутоа бидејќи воспитанието има свое пошироко значе​ње, кое е повообичаено од потесното значење - излиш​но е заедно со воспитанието да се спомнува и обра​зо​ванието. Основното значење на терминот „воспитание“ претставува вкупност на интенционални влијанија на развој на личноста. Затоа да се тврди дека педагогијата се занимава со „воспитание“ и „образование“ е исто како да се тврди дека нејзиниот предмет ги опфаќа сите интенционални влијанија, но и оние влијанија кои се однесуваат на стекнувањето знаења, умеења и навики. Под вкупност на интенционални влијанија на развој на личноста се подразбираат и интенционалните влијанија кои влијаат на развој на личноста и ‚ овозможуваат стекнување знаења, умеења и навики. Со други зборови, поимот воспитание во целост го опфаќа (како една од нејзините две основни компоненти) поимот образование, па при дефинирањето на педагогијата не е потребно да се истакнува дека таа се занимава со образование. Тврдењето дека педагогијата е наука за воспитание и образование е слично на тврдењето дека биологијата го проучува живиот свет и растенијата.

Кажаното се однесува на дефиницијата со која педа​го​гија е наука за воспитанието, образованието и наставата. Наставата е еден облик на воспитание, па кога ќе се каже дека педагогијата се занимава со воспитанието се подразбира и оној облик на воспитание кој се нарекува настава.

Секој кој под воспитание подразбира вкупност на интенционалните влијанија за развој на личноста, т.е. сè што намерно се прави со цел развивање на личноста во одреден правец, мора да се согласи со фактот дека при одредувањето на предметот на педагогијата доволно е да се спомне воспитанието, при што образованието и наставата можат да се изостават, бидејќи поимот воспитание веќе ги содржи во себе.

Останува, сепак, да се одговори на прашањата дали предмет на педагогијата е секое воспитание или само воспитанието на младите, дали таа се занимава единствено со воспитание на децата и младите или и со воспитание и на возрасните?
За оние кои сметаат дека под воспитание треба да се подразбира само интенционалното влијание на развој на младите ваков проблем не постои. Според нив, да се каже дека педагогијата се занимава со воспитанието е исто како да се каже дека нејзин предмет е интенционалното влијание за развој на младите. Во првиот дел видовме дека интенционалното влијание врз развојот на возрас​ните треба да го вброи и воспитанието, а тоа налага да се одговори на прашањето дали педагогијата се занимава и со тоа воспитание или се ограничува само на воспитание на младите.

Со воспитание на возрасните лица се занимава АНДРАГОГИЈАТА. Повикувајќи се на специфичноста на интенционалните влијанија за развој на возрасните, поголем број на андрагози, кои тоа влијание го нарекуваат воспитание, сметаат дека андрагогијата е сосема независна од педагогијата и дека таа не спаѓа меѓу педа​гошките дисциплини. Кога тоа би се прифатило, педагогијата треба да се дефинира како наука за воспи​тание на младите, додека андрагогијата би претставувала наука за воспитание на возрасните. Спорно е, сепак, дали воспитанието на возрасните е толку специфично, толку различно од воспитанието на младите луѓе за андрагогијата која се занимава со него да биде издвоена од педагогијата. Воспитанието на адолесцентите (лица на возраст од пубертет до телесна и психичка зрелост) исто така многу се разликува од воспитанието на младите, па сепак никој не тврди дека тоа е надвор од предметот на педагогијата, т.е. дека педагогијата се занимава само со воспитание на децата. Андрагогијата е многу специфично педагошко подрачје, но не толку многу специфично за да  не може да се смета како дел од педагогијата. Според тоа, во предметот на педагогија влегува секое воспитание, вклучувајќи го и воспитанието на возрасните.

Затоа, најприфатлива е онаа дефиниција во која се наведува дека предмет на педагогијата е воспитанието (како вкупност на интенционални влијанија на развој на личноста независно од нејзината возраст). Педагогијата тогаш претставува наука за воспитанието. Со ова се укажува на фактот дека таа се занимава со сè што е интенционално и што влијае врз развојот на децата, младите и возрасните, т.е. врз развојот на личноста (без разлика на нејзината возраст) кој е насочен во одреден правец.

Во педагошката литература се доаѓа до тврдењето дека дефинирањето на педагогијата како наука за воспитанието е премногу општо.

Воспитание кое секогаш и секаде ќе биде исто навистина не постои или постои само воспитание на кое се потпирале во првобитната заедница, потоа робовладетел​ската, буржуарската и т. н. Меѓутоа, од ова следи дека не постои педагогија, туку педагогии (и тоа буржоаски, социјалистичка и т.н.). Оние кои педагогијата ја заменуваат со педагогии се на мислење дека секоја од овие педагогии е посебна наука што се докажува со фактот дека тие се утврдени со посебни предмети на проучување.

Се разбира, може да се зборува за буржоаска педагогија, социјалистичка, но не како за одделни науки, со посебни научни предмети, туку како за посебни гледишта од кои се проучува воспитанието, како и за посебни постапки на проучување на она што претставува предмет на педагогијата.

ОВА ТИ Е ПОДНАСЛОВ. МОЖЕБИ ТРЕБА СО ДРУГИ БУКВИ 
2.2. Теоретски и практични задачи на педагогијата (педагогијата како теоретска и нормативни наука)

Науката ja прави наука она што во областа на вистинитоста со која се занимава ги открива и објаснува објективните закони. Под објективни закони се подра​збираат релативно стабилните причинско-последични односи меѓу појавите. Со осознавањето за овие закони се доаѓа до научни закони. Научни закони според тоа се релативно стабилните односи меѓу појавите, односно сознајните објективни закони.

До педагошки научни закони се доаѓа преку осознавање на објективните закони на воспитанието,  т.е. преку осознавање на релативно стабилните причинско-последични односи помеѓу воспитните појави. Повеќето од овие закони се однесуваат на каузалните односи меѓу превземаните воспитни мерки и оттаму произлезените воспитни ефекти, но постојат и други педагошки законитости (на пример, причинско-последична поврза​ност помеѓу карактерот и општеството што го организира воспитанието и целите и задачите кои се остваруваат со тоа воспитание).
Потребно е да се има предвид дека каузалните односи можат да бидат со функционален и схоластички карактер. Појавите се функционално поврзани тогаш кога една од нив секогаш без исклучок, ја предизвикува онаа другата, кога на секоја вредност на една појава ‚ одговара точно одредена вредност на другата. Схоластичката поврзаност е единствена. Како што и во другите области кои се занимаваат со општествени науки, така и во воспитанието појавите се поврзани схоластички. Затоа педагошките закони не се толку егзактни како законите на природните науки. Тие се само веројатни, т.е. се манифестираат со одреден степен на веројатност. Од нив секогаш се можни отстапувања. Тие не даваат основа да се негира карактерот на законите (поради тоа што сè уште се работи за релативно стабилни причинско-последични односи), но тие не треба да се изедначуваат со законите на физиката, хемијата, биологијата и другите природни науки.
Откривајќи ги и објаснувајќи ги законите на воспитанието, односно доаѓајќи до педагошки научни закони, педагогијата ги реализира своите теоретки задачи. Заради тоа не може да се негира нејзиниот карактер на теоретска наука.

Многу науки имаат значајни практични задачи, кои се сведуваат на нормирање (насочување, регулирање) на практични дејности. Тие тоа го прават со научни принципи и правила, базирани на научни закони. Под принципи овде се подразбираат начелата на раководство, кои имаат такво насочување кон постапки кои треба секогаш да се поддржуваат (бидејки се израз на најопшти, фундаментални законитоси), а под правила се подразбираат нормите со кои треба да се раководи само во одредени околности.

И педагогијата спаѓа меѓу науките кои нормираат одредена практична дејност. Таа ја нормира воспитната пракса и тоа со педагошки принципи и правила. Овие принципи и правила се базирани на законите на воспи​тание. Претежно тоа се педагошки принципи и правила кои се потпираат на психолошки, гносеолошки, социолошки и други закони, бидејќи со воспитание не се занимава само педагогијата туку и други науки.

Градејќи ги принципите и правилата за нормирање на воспитната активност, педагогијата ги остварува своите практични задачи. Затоа, таа треба да се смета за нормативна наука.

Според тоа, педагогијата е и теоретска и нормативна наука - слична со многу други науки. Нејзиниот нормативен карактер не ја смалува нејзината научност и вредност. Напротив, нејзината научност и нејзиното значење се зголемуваат со тоа што се остварува поврзаноста на теоријата и практиката т.е теориските достигнувања непосредно се користат за практична активност.
2.3. ОДНОСОТ НА ПЕДАГОГИЈАТА 
СО ДРУГИТЕ НАУКИ


Прашањето за односот на педагогијата со другите науки се наметнува како едно од фундаменталните про​бле​ми во определувањето на педагогијата како наука. Ова пра​шање станува актуелно уште во рамките на консти​ту​ира​њето на педагогијата како самостојна наука. Ниту една наука која се занимава со човекот не може да претставува затворен систем, ниту пак може да се развива без испреплетувања со другите „истражувачи на човековото тело и душа“.


Воспитанието претставува предмет на проучување на педагогијата, но таа не е единствена наука, која се зани​мава со него, ниту пак таа може да го проучува воспи​та​нието без проучување и на сродните проблеми. Токму пора​ди својот предмет на проучување, педагогијата неми​новно е упатена на соработка со другите науки, а пред сè, со оние кои за предмет го имаат човекот и општеството. Кога се зборува за односот на педагогијата со другите науки, тогаш во никој случај не се мисли на тоа да се одреди која од овие науки е позначајна, поразвиена, која е на повисоко ниво во системот на науките и т.н.


Тука станува збор за нивната взаемна поврзаност, поточно за тоа колку и како се тие во функција на нејзи​ниот развој. Прашањето за врската на педагогиајата со другите науки, исто така не смее да се разгледува само од аспект на тоа колку сознанијата од некоја друга наука ‚ користат на педагогијата. Напротив, доста значајно е и прашањето колку и како педагогијата им користи на другите науки и колку со своите сознанија го потпомага нивниот развој. 

Современото општество се соочува со таков брз и општ развој на науките, што дури досегашната основна класифи​ка​ција на науките на природни и општествени науки, не одговара на таквиот развој на науките. 

Во оваа смисла денес можеме да зборуваме за голем број на своевидни хибридни науки и за условеноста на науките која станува доста сложен процес. Како резултат на взаемната поврзаност денес имаме ситуација на развој на бројни таканаречени „гранични науки“, како што се: пси​холо​гијата, филозофијата, социологијата, антропо​ло​ги​јата, економијата, кибернетиката и многу други.

2.3.1 Односот на педагогијата со филозофијата

Констатацијата дека една наука за да биде тоа мора да воспостави врски и односи со други науки, важи и за педагогијата. Од комплексната природа на нејзиниот пред​мет произлегува нејзината поврзаност со повеќе сродни науки.


Познато е дека филозофијата претставува најстара наука и дека во нејзини рамки се развиле многу науки. Педагогијата, со општата диференцијација на науките, почнува да се конституира како посебна наука уште во првата половина на XIX век. Меѓутоа, Хербарт, кој го направил првиот обид да ја конституира педагогијата како посебна наука, не бил доследен во тоа: ја поделил на систематска - теориска и практична - применета. Притоа, за основа на првата ја определил етиката, а за основа на другата - психологијата. Евидентно, врз ваквата дихото​мија, педагогијата не можела така успешно да се развива како посебна наука. Таа постојано била растргната помеѓу тенденциите да биде „применета филозофија“ или „применета психологија“.

Со развојот на позитивизмот и неопозитивизмот, се јавила и тенденцијата за потполна еманципација на педа​го​гијата од филозофијата.
 Со таква ориентација особено биле карактеристични дескриптивната и експе​ри​мен​тал​ната педагодија. И двете во основа ја запоставуваат фило​зо​фијата (теоријата), а ја пренагласуваат педагошката пра​кти​ка како сознаен извор, настојувајќи објективно да ги опишат педагошките ситуации (А. Фишер) или по експе​ри​мен​тален пат да се утврдат воспитните методи (Креч​мер).

Педагогијата и педагозите, особено се заинте​ре​си​рани за развојот на филозофските дисциплини како што се: етика (морално воспитание); акмеологија (системи на вредности); логика, гносеологија (теорија на сознанија), естетика и т.н. Со оглед на историскиот развој на педа​го​ги​јата, се илустрираат токму тие трајни вредности. Уште Сократ, Платон и Аристотел зад себе оставиле цели расправии за воспитанието, особено Платон. Понатаму со воспитанието се занимавале и Џон Лок, кој е значаен со своето дело „Мисли за вос​пи​та​нието“; социјал-утопистите кои речиси во сите свои дела ги третирале прашањата и системот на воспитание; Џон Дјуи, кој со книгата „Педагогија и демократија“ остварил долготрајно влијание во САД, Европа и многу други земји од светот, и други. Со воспитанието се занимавле и Б. Расел, К. Маркс, Ф. Енгелс и многу други. Значи педагогијата ја определуваме како наука за воспитанието и самиот  поим  воспитание  претста​вува  вредносен  поим  за педагогијата како наука која се занимава со проблемите: Што е добро, а што е лошо? Што е вредно, а што не е? Педагогијата и филозофијата не се поврзани само по својата суштина и општите односи спрема посебните научни подрачја, туку и со сосема специфичните односи кои се однесуваат на вре​дно​сното одредување. Односот кој е кара​кте​ристичен за филозофијата и педагогијата не постои помегу филозофијата и други науки. Филозофијата е повр​за​на за вредносните одредби, односно тие ја сочи​ну​ваат нејзината суштина, затоа понекогаш таа се определува и како подрачје на човековото опстојување, кое тежнее кон обли​ку​вање на погледите на животот и светот како целина на него​вото оценување. Тоа преставува основна задача на фи​ло​​зофијата, а таквото оценување најнепосредно е повр​за​но со проблемот на вредностите и вредну​вањето. Так​виот однос во филозофијата е присутен и во темелните претпо​став​ки за педагогијата. Од тука следи заклучокот дека педа​гогијата е поврзана со филозофијата не само со тоа што во своите настојувања таа се стреми да биде посебна наука, туку и со тоа што нејзините темелни категории може да се одредат само во контекстот на вредносните одредби, а токму вредностите претставуваат предмет на филозофијата. Затоа со право се констатира дека помеѓу филозофијата и педагогијата постои таква врска која не може да се прекине со никаков „хируршки зафат“.

Меѓутоа, иако и во современиот развој на науките постои перманентно спротивставување помеѓу науката и филозофијата, ниту една наука (свесно или несвесно) не се развива независно од определена филозофска основа, од определен филозофски систем или пак филозофска кон​цеп​ција. Во однос на педагогијата, таа зависност дури е многу директна и особено видлива. На пример: фило​зоф​ски​те концепции, школи и правци, како што се праг​ма​ти​змот, егзистенцијализмот, неотомизмот и други, прет​ста​ву​ваат основа и рамка за педагогијата на прагматизмот, егзистенцијализмот, неотомизмот и други. Забележуваме дека, како што на постои единствена филозофија, исто така не постои ниту единствена педагогија. Врската на педа​го​гијата и филозофијата не може и не треба да се сфати како нивна идентичност. Меѓу филозофијата, која го толкува светот, и педагогијата, која го менува светот, посто​јат видни разлики. Врската на која укажуваме не значи само дека педагогијата е зависна од филозофијата и дека само со тоа што се поврзани секој воспитен систем секогаш е заснован на некое филозофско стојалиште. Како што спомнавме некои автори тврдат дека врската меѓу овие две науки е многу поширока и дека ги опфаќа достигнувањата и на филозофските дисциплини: историја на филозофијата, етика, естетика и логика.

Историјата на филозофијата во голема мера ‚ помага на педагогијата, поточно историјата на педагогија, при проучу​вањето на разните правци и теории, не се огра​ни​чу​ва само на филозофската ориентација во пристапот на своите истражувања, туку таа и самата доаѓа до факто​лошки материјал, кој овозможува подлабоко да се навлезе во суштината на разните педагошки теории. Понатаму значајно место во педагошкото толкување има и логиката. Нејзините сознанија за законитостите на мислењето и процесот на сознавање се од фундаментално значење за сознанијата на педагогијата. Тука можеме да зборуваме и за етиката - наука за моралот, дека разработувањето на прашањето за моралот, т.е. моралното воспитание многу зависат од сознанијата на етиката. Понатаму можеме да зборуваме и за поврзаноста со естетиката како филозофска дисциплина. Поврзаноста на естетиката со естетското воспи​тание пред сè се состои во тоа што таа овозможува квалитативен извор на естетски содржини, кои се презен​ти​раат во естетското воспитание, а воедно и помага во процесот на оспособување на луѓето за прифаќање, творење и доживување на естетските вредности.

Оттука, можеме да истакнеме дека поврзаноста на педагогијата и филозофијата не е резултат на добрата волја на овој или оној филозоф или педагог, туку таа е нужност, која лежи во самата природа на предметот на педагогијата, а тоа е како што напомнавме – воспитанието.

2.3.2 Односот на педагогијата со социологијата
Воспитанието отсекогаш е општествено условено и се остварува во одредени општествени структури, како што се семејството, училиштето, детските организации и слично. Самото воспитание претставува конкретна форма на општествените односи и на меѓучовечката комуникација. Воспитанието, значи има свое социолошко значење, а тоа значење треба да се открие и запознае ако сакаме педа​гош​ката концепција да одговара на актуелната опште​стве​на стварност и потреба.

Социологијата, која се карактеризира со многу брз развој и разгранетост, проучувајќи го глобалното опште​ство, законитостите на општествениот развој, многу​број​ните општествени феномени, општествените структури, односи и т.н., несомнено вршела влијание врз педагогијата, бидејќи таа проучува една битна општест​вена дејност - воспитанието. Постојат разни дефиниции и определби за социологијата како наука, меѓутоа сите се согласуваат дека нејзините основни проблеми се законитостите на опште​ството, структурата и односите, како и опште​стве​ните фено​мени и групи. Сите тие имаат значење за разре​шување на предметот на педагогијата и за разрешување на поеди​ните проблеми на педагогијата. Со воспи​та​нието од теориски и практичен аспект, педагогијата се занимава со определенa област на општествените фено​мени и односи како и со целокупниот процес на развивање и самовоспитување на личноста. Таа во себе содржи еле​менти на социјализација на личноста по пат на соција​ли​за​циски односи и контакти. Во науката среќаваме и такви теории кои целокупниот процес на воспитание го све​дуваат на социјализацијата. Со ова педагогијата се сведува на еден вид применета социо​логија или социо​ло​гија на воспитанието. Таквото гле​диште е екстремно и неприфатливо за педагошката наука.

Воспитанието отсекогаш било поврзано со опште​ството и секогаш е во служба на определени општествени интереси, интереси на класи, групи и сл.

Во оваа смисла за да се разберат проблемите на општеството, мора добро да се познава социологијата заради тоа што воспитанието е општествено условено. Посто​јат теоретичари кои при определбата на соцоло​ги​јата како наука велат дека нејзината основна цел преста​вува утврдувањето и испитувањето на односите во едно определено општество, односи кои што се доста значајни за педагогијата.

Разновидните социолошки концепции изградувани од одредени автори како: Огист Конт, Х. Спенсер, Е. Диркем и други непосредно влијаеле врз развојот на педагошката мисла, на изградувањето на одредени педагошки концепции и на односот на педагогијата кон социологијата и кон другите науки. Сепак, основното значење на влијанието на социологијата е во тоа што врз многубројните емпириски истражувања во педагогијата почна да преовладува сознанието дека воспитанието е општествена појава и дејност, дека тоа е општествено условено и т.н., што придонесе педагогијата сè повеќе да го истражува својот предмет и постепено да ја напушта својата спекулативно-филозофска позиција. Иако влија​нието на разновидните социолошки концепции ја „влечеа“ педагогијата кон едностраности во третманот на социјал​ните аспекти на воспитанието и настојуваa да ‚ одредат позиција на „применета социологија“, може да се каже дека социологијата значајно влијаела педагогијата да се развива како посебна општествена наука. Сознанието дека треба посебно да се проучуваат социјалните аспекти на воспитанието, довело и до конституирање на гранична дисциплина помеѓу социологијата и педагогијата, а тоа е педагошката социологија. Оваа дисциплина најмногу се развила во САД, а нејзини главни претставници се Пејн, Кук, Браун, Бруковер и други. Оваа дисциплина ги про​учува одделните социјално-воспитни проблеми, повр​за​​носта на воспитните системи со општеството и потесните општествени заедници и процеси. Притоа се користат методите на социологијата, но со нагласена пози​тиви​сти​чка ориентација. Како што рековме за педагогијата осо​бено е значајно социолошкото проучување на опште​стве​ната структура, односи и социјални разлики, а посебно проучувањето од областа на социјализацијата на личноста. Практично е невозможно, во проучу​вањето на проблемите во врска со социјализацијата на личноста (детето), точно да се одвои што ‚ припаѓа на социјалната психологија, педагошката социоло​гија или пошироко, а што на психологијата, педагогијата и на социологијата.

Меѓутоа, многубројните емпириски истражувања и осознавања се многу драгоцени за педагогијата во расве​тлу​ва​њето на воспитанието како општествено зависен фено​мен. Покрај тоа, соодветно значење за педагогијата, има и развојот на одделните социолошки дисциплини, како што се: социо​логија на семејството, социологија на работата, социологија на младината и т.н. Тоа се дисциплини од посебно значење за одделните педагошки подрачја на емпириските истражувања како и за конституирање на нови педагошки дисциплини. Различ​ните правци на разво​јот на социологијата, отсекогаш оставале трага и на соодвет​ните педагошки идеи. Најчесто тоа се мани​фести​рало на тој начин што социолозите, проучувале одредени педагошки прашања и обратно. Сен Симон, кој повеќето го сметаат за основач на социоло​гијата, оставил доста расправи за воспитанието, а така е и со Огист Конт, додека Х. Спенсер и Е. Диркем се автори на посебни книги за воспитанието.

2.3.3 Односот на педагогијата со психологијата

Со диференцијацијата на психологијата од филозо​фијата (XIX век), се јавува и зголемениот заемен интерес на педагогијата и психологијата. Тој интерес постојано бил нагласуван бидејќи воспитанието по својата природа е дејност која првенствено е насочена кон развојот на пси​хата и психичките функции на човекот. Со развојот на пси​хологијата се зголемувало и нејзиното значење за педа​го​гијата. Во оваа смисла ниту еден филозоф или педагог кој допрeл до проблемот на воспитанието не можел потполно да ја заобиколи психолошката сфера на воспитната работа, посебно ако во својата работа се зафатил и со некои практични проблеми на воспитанието и образованието. Примери за таквите пристапи среќаваме во учењата на: Аристотел, Песталоци и Ушински. Меѓутоа, прашањето за односот на педагогијата како нау​ка за воспитанието и психологијата како наука за психичките процеси со сета своја сериозност се поставува од моментот на нивното одвoјување од крилото на филозофијата и нивното конституирање како посебни науки. На односот на овие две науки свое влијание има и нивната поврзаност со филозофијата.

За односот на педагогијата и психологијата, зборуваат речиси сите автори на учебниците по педагогија, се разбира во поголем или помал обем. Доста разработено на овој проблем му приоѓа авторот Никола Поткоњак. Во неговиот учебник по педагогија се укажува на некои битни моменти на односите помеѓу овие две науки чие проучување неминовно поаѓа од аспектот на подобро разби​рање на појавите на современата педагогија. Притоа се наведува дека односите се остваруваат во повеќе правци и тоа во сфаќањето на човекот и природата на неговата психа и во влијанието на другите науки врз пси​хологијата, а преку тоа и врз педагогијата. При консти​ту​ирањето на педагогијата Хербарт ја поделил на два дела: практична и теориска, при што практичната педа​го​гија (која се бави со методите на воспитната работа) ја засновал на психологијата и на тој начин покажал дека врз одредена психолошка концепција може да се изгради конкретна педагошка концепција. 

Посебно значење за педагогијата има експеримен​тал​ната психологија. Врз разни психолошки правци и шко​ли се развиле и разни педагошки концепции како што се: бихејвиористичка, функционапна, психоаналитичка и дру​ги. Исто така посебно значење има и конституирањето на новите психолошки дисциплини: развојната пси​хо​ло​гија, педаго​шката психологија, социјалната психологија и психо​ло​ги​јата на личноста.

Во поново време, несомнено значење за педа​го​ги​јата има развојната психологија (која до скоро се изгра​ду​ваше како детска психологија), посебно оној дел што се одне​сува на проучувањето на зрелоста и значењето на оваа област на развојната психологија, позната како акмеологија. Таа произлегува од сознанието дека постојат два вида ефекти на воспитанието и тоа: од поблиско и од подалечно дејство. Првите доаѓале непосредно до израз во педагошката работа, а вторите се структуираат многу години подоцна како определени појави на воспитаноста и воспитливоста на човекот. Овие ефекти, кои имаат подалечно дејство, се манифестираат во зрелоста.

Педагошката психологија во сите развојни етапи имала значење за педагогијата, особено за теоријата и практиката на наставата. Таа денес дури и се диференцира во две посебни дисциплини: психологија на воспитанието и психологија на наставата (психо-дидактика).

Социјалната психологија како психолошка дисци​пли​на го проучува општественото поведение на лу​ѓето, односно ги проучува когнитивните (сознајните), емоцио​нал​ните и конативните (волевите) процеси во врска со општествената ситуација. Ако се има предвид дека воспитниот процес, како општествена и педагошка фун​кци​ја, во основата го содржи и процесот на соција​ли​за​ција на личноста (но не само како социјална адаптација), тогаш допирните точки на педагогијата со социјалната пси​хо​ло​гија не само што се евидентни, туку и се претпо​ста​вени, т.е. едно на друго упатени и во теоретските и во емпи​риските истражувања.

Иако психологијата на личноста е млада пси​хо​лошка дисциплина, нејзиниот развој и сознанија, ста​ну​ваат особено значајни за педагогијата. Личноста пред сè е општествена категорија, но неа ја изучуваат повеќе науки, секоја од аспект на својот предмет и интерес. Во таа смисла психологијата ја проучува личноста „зашто нема личност без психа, а со самото тоа и без свест“. Како битно прашање тука се поставува прашањето: што претставува личноста? Воедно се поставуваат и прашања кои се однесуваат на структурата, динамиката и развојот на личноста.
) Меѓу другото, за педагогијата особено зна​чајни се прашањата за карактерот, способностите, моти​ви​те, ставовите и интересите во структурата на личноста. Во психологијата на личноста, присутни се многубројни теории и сознанија, кои од различен аспект и со разно​видна аргументација, ги осветлуваат тие прашања. Тоа ‚ помага на педагогијата полесно да совлада извесни тешко​тии во истражувањето на воспитниот процес и неговите ефекти, особено од аспект на операциона​ли​за​ција на воспи​тните цели и задачи. На тој начин пси​хо​лошките сознанија помагаат наставникот-воспитувач, што подобро да ги запознае ученикот, воспитаникот, студентот како активни субјекти на воспитната дејност и врз основа на таквото познавање да одбере прикладни воспитни мерки и постапки. Без тоа, успешното воспитание не би било можно и остварливо. Голем број психолози (Бине, Фројд и други), кои се заслуж​ни токму за наведените психолошки дисциплини, меѓу другото, се занимавале и со бројни педагошки прашања. Дури бројните автори кои се зани​мавале со проблемите на психологијата и педагогијата едноставно не можат да се определат ниту како педагози, ниту како психолози: Адлер, Штерн, Бине и други. Во оваа смисла професорот Поткоњак заклучува дека поврза​носта на педагогијата и психологијата е неизбежна и нужна и дека произлегува од самата природа на фено​менот на самото воспитание, како и од настoјувањето педагогијата да се определи како посебна наука. Меѓутоа, иако психологијата и нејзиниот развој се од несомнено значење за педагогијата, таа постојано се доближувала до педагогијата и ги користела нејзините сознанија. Иако се тоа две различни научни области, заради предметот на истражувањето, тие се исклучително  блиски.

2.3.4 ОдносОТ на педагогијата со антропологијата

Терминот антропологија потекнува од двата грчки збора антропос (човек) и логос (наука). Антропологијата претставува наука за човекот. На почетокот таа претста​вувала наука која ја проучува филогенезата (биолошкиот развој на човековиот род). Имајќи предвид дека денес речиси сите науки се свртуваат главно кон човекот (т.е. се антрополoгизираат) природно и нужно е тоа што постојат врски и односи меѓу голем број науки. Поаѓајќи од таквото сознание, одделни автори не само што ја истак​нуваат можноста педагогијата да се поврзи со други науки, туку го истакнуваат и ставот дека е нужно консти​туи​рањето на нова педагошка дисциплина, која би се нарекла педагошка антропологија.

Зборувајќи за односот на педагогијата со антро​по​ло​ги​јата, Никола Поткоњак истакнува дека интересирањето за човекот за смис​лата на животот, претставува доста старо прашање. Антропологијата како посебна наука се одвојува во XIX век, кога се диференцираат и другите општествени науки од филозофијата. Прашањата со кои се занимава антропологијата, а посебно културната антро​по​ло​гија, посебно ја интересираат педагогијата како наука за воспитанието на човекот. Секоја педагошка теорија поаѓа од барањето одговори на основните антрополошки прашања како што се: Што е човекот? Каква е неговата природа? Што е култура? Како настанува? Каков е односот помеѓу човекот и културата? Сите овие прашања педагогијата ја интересираат од три аспекти и тоа:

· како содржини на воспитно-образовната дејност;

· како фактори во развојот на човекот;

· како општи услови, во кои се остварува воспитанието.

Поврзаноста на педагогијата со антропологијата е објек​тив​но нужна, а и самиот нивни однос не може да се сведе само на културата и на воспитанието, бидејќи тој однос е многу посложен. Проблемите со кои се занимава антропологијата се проблеми на кои не е лесно да се одговори така што постојат различни одговори и разни антрополошки концепции (реалистичка, структура​лис​тич​ка, концепцистичка).

Педагогијата може и директно да се засновува на некоја антрополошка концепција на пример на културната педагогија, реконструк​тивистичката и т.н. Неопходноста од поврзување на овие две науки придонесе и за создавање на т.н. гранична дисциплина антропологија на воспи​та​нието или педагошка антропологија. Проблематиката на педагошката антропологија (и покрај разликите меѓу раз​лични автори) се состои во следново: можности за развој на човекот, формирање на човекот и фактори кои влијаат на тоа формирање, улога на културата во личноста на човекот и прифаќање на културните вредности од страна на младите, како и создавање на тие културни вредности. Авторите Малиќ и Мужиќ во својот учебник по педа​го​гија, констатираат дека во пронаоѓањето на своите научни созна​нија педагогијата мора да се потпира врз антро​по​ло​ги​јата. И уште повеќе антропологијата нуди и специфични сознанија, кои ја истакнуваат нужноста на воспитанието како битна и значајна дејност -  дека човекот се раѓа со при​лично развиени сетила, но со недостаток на исправено движење, говор и промислено делување. Таа човекова спе​ци​фичност се одредува во детството и младоста. Од тука, човекот претставува општествено и историски условено суштество кое е променливо како вид и поединец и кое секогаш претставува антрополошко и педагошко антро​по​лошко прашање.

Во своето дело „Човекот како предмет на педа​го​ги​јата“, Ушински пишува дека, ако педагогијата сака да го воспи​тува човекот во сите односи, тогаш е должна пред сè да го запознае во сите тие односи. Денес, ова прашање е поактуелно, токму заради тоа што запознавањето на чове​кот како предмет на воспитанието е резултат на раз​во​јот на нови науки. Сите овие прашања се доста значајни за педагогијата од аспект на анализата на делувањето на поединечните фактори врз развојот на личноста на чове​кот.

Врз основа на сето ова, можеме да заклучиме дека човекот претставува природно и општествено суштество и дека педагогијата за предмет на проучување го има воспитанието на човекот. Очигледна е врската меѓу антро​по​логијата и педагогијата, каде што и двете науки доста голем акцент ставаат токму на човекот.

2.3.5 Односот на педагогијата со кибернетиката

Кибернетиката претставува млада наука, која наста​на​ла во 40-те години од XX век. Меѓутоа зголемен инте​рес за неа денес покажуваат не само техничките, туку и природните науки. Кога станува збор за значењето на кибернетиката за педагогијата, речиси сите автори кои го разработуваат овој проблем, го истакнуваат фактот дека кибернетиката преку современите машини отвора широки можности за проширување на човековите способности. Во оваа смисла се истакнува дека кибернетските машини ста​ну​ваат некој вид засилувачи на интелектуалните способ​нос​ти на човекот. Кибернетиката претставува основа на современата програмирана настава и затоа се наведува дека програмираната настава со користењето на машините за учење, за двапати ќе го скрати времетраењето на наста​вата. Треба да се нагласи дека во расправиите за мож​ностите на кибернетските машини се среќаваат и студии чии автори имаат доста скептичен став во однос на нивните можности, укажувајќи на слабостите на наста​вата, која ги користи овие машини, наведувајќи дека таквата настава брзо станува здодевна, предизвикува отпор и дека има големи слабости во однос на соција​ли​за​ција на младите. Без оглед на ваквите одвоени мислења и обидите кибернетските методи да се апсолутизираат, треба да се нагласи дека кибернетиката има големо значење за развојот на педагогијата, пред сè во областа на рационализацијата во образовниот процес.

Наједноставна определба за тоа што претставува кибернетиката, дал педагогот Л. Н. Ланда. Според него таа е наука за управувањето, која ги проучува општите закони на управувањето во природата и општеството. Ланда конструирал и универзална шема на управување која се состои од следниве четири елементи:

· систем кој управува,

· систем со кој се управува,

· цел,

· надворешни услови.

Ако оваа шема се примени во воспитно-образовниот процес, тогаш системот кој управува би бил наставникот (воспитувачот); системот со кој се управува е ученикот; целта претставува определената воспитна цел, а сето тоа се остварува во определени надворешни услови. Настав​ни​кот како систем кој управува, добива повратни инфор​ма​ции од учениците за резултатите од неговото дејству​ва​ње. Важно е да не се запостави ниту еден елемент од оваа шема на управување, за да може системот правилно да функционира.

Рековме дека кибернетиката главно се применува во програмираната настава. Поимот програмирана настава не е нов поим во педагогијата токму заради тоа што секоја наставна активност мора да биде програмирана, поточно однапред да биде фиксирана наставната програма. Она што е ново во програмираната настава, е тоа што, освен што е однапред фиксирана, програмиран е и самиот про​цес на разработка на таа програма. Нејзината ефикасност про​излегува од неколку принципи:

· ученикот работи по сопствен ритам, а не според ритамот кој му се наметнува;

· ученикот поаѓа од поимот кој му е близок и постепено ги усвојува новите поими;

· ученикот учи активно со тоа што одговара на секое поставено прашање, наместо пасивно да го слуша она што му се предава;

· учи  на  конкретен  методички  начин,  затоа  што прашањата  што  му  се  поставуваат  се  однапред програмирани и логички следуваат едно по друго;

· резултатите  му  се  соопштуваат  непосредно  на уче​никот, поточно тој веднаш знае дали одговорил точно или не;

· ученикот врши повремена проверка на знаењата што му помага да се потсети на она што веќе го има научено.

Значи новото во програмираната настава се состои во тоа што овие принципи се програмирани во таква педа​гошка инструменталност каде што ученикот може сам да ги користи во програмираната настава од определен предмет. Наставникот го развива наставниот материјал во таквиот круг на прашања, каде секое следно прашање глав​но ги опфаќа оние дефиниции и поими кои на уче​ни​ци​те веќе им се познати, но кои истовремено ги наве​ду​ваат и на нови заклучоци. Така изработената програма може да се стави во специјално конструирани машини за учење. Испитувајќи ја ефикасноста на учењето преку овие машини, американскиот психолог Скинер, во примената на кибернетиката преку програмираната настава и маши​ни​те за учење, ги истакнува токму следниве предности:

Прво - машините за учење придонесуваат за значи​тел​на заштеда на времето во работата на наставникот;

Второ - за разлика од другите технички средства (радио, филм), машината за учење во поголема мера ја активира умствената дејност на учениците;

Трето - ученикот постојано е во можност да се про​ве​рува себе си, да го определува степенот на усвојување на материјалот;

Четврто - машината овозможува учење во разни усло​ви (дома, во парк, на училиште и.т.н.);

Петто - успешно се отстрануваат тешкотиите во врска со недостигот на училишен простор или дефицитен наст​авен кадар, особено по физичко-математичките дисци​плини.

Значењето на кибернетиката за педагогијата во современите услови може да се согледа од аспект на нејзината примена во областа на педагошките истра​жувања, како и во областа на планирањето на образо​ванието, раководењето со образованието и друго.

2.3.6 Односот на педагогијата со економијата

Многу важно место и улога завземаат и економско-педа​гошките прашања, како што се: економската оправ​да​ност, основањето поедини институции, градењето објекти, развојот на училишната мрежа или пак мрежата на други воспитни институции, финансирањето на воспи​та​нието и образованието и т.н.

Терминот економија претставува назив за економ​ска​та наука во целина, која кај нас сè повеќе се применува. Таа се вбројува во групата општествени науки, која ги проучува економските закони, кои владеат во рамките на производството, распределбата, размената,  потро​шу​вач​ка​та на материјалните добра и економските односи помеѓу луѓето во процесот на производството и распределбата на производите. Доменот на економската наука е многу широк, додека проблемите кои го сочинуваат предметот на обработка, се меѓусебно поврзани и зависни.

Како основни области покрај другите, се издвојуваат и следниве, како посебни научни гранки: цена и трошо​ци​те при производството, монетарни проблеми, меѓународни економски односи, ниво на стопански активности, сто​пан​ска динамика, развој и флуктуација, пазар, вредност и т.н.

Трошењето на време и енергија во образованието треба да биде што помало, но сепак тоа не значи дека по секоја цена треба да се штеди наставното време, туку потребно е, во зависност од природата на самото градиво како и од степенот на претходните знаења на учениците, да се планира и потроши оптимално потребно време. Не смее да се штеди времето на сметка на самиот квалитет на знаењето на учениците.


Оттука, може јасно да се воочи и утврди големата врска помеѓу педагогијата и економијата.

2.3.7 Односот на педагогијата со останатите науки

Покрај споменативе науки, педагогијата се засно​ву​ва и на сознанијата на другите науки како што се: биоло​гија, физиологија, анатомија, медицина и право.

Во однос на биологијата можеме да кажеме дека чове​кот претставува и биолошко суштество и тој факт претставува основа за нејзината поврзаност со педа​го​ги​ја​та. Воспитанието, уште во античко време, ја истакнувало потребата за хармониски развој на телото и духот.

Биологијата претставува добро познавање на анато​ми​јата и физиологијата на човекот, а педагогијата ги користи резултатите на биологијата, па заради тоа таа е заинтересирана за развојот на биологијата на човекот.

Здравјето е едно од најважните вредности во чове​ко​виот живот. Токму поради тоа воспитанието мора да биде во функција на одгледување на човековото здравје.

Со оглед на историскиот развој, биологијата како наука, постојано била придружувана со остри судири по​ме​ѓу теоло​шките, мистично-религиозните сфаќања и мате​ри​​ја​лис​ти​чкиот поглед на светот, кој најпрво со декар​то​виот механицистички материјализам се спротив​ста​вил на овие анти-научни погледи.

Биологијата претставува сложено и обемно подрачје на научното истражување, при што биологијата се дели на посебни научни гранки од кои со текот на времето се развиле: зоологијата, ботаниката, морфологијата (ана​то​мија, хисто​ло​гија, тологија) и физиологијата. Учењето за еволуцискиот развој на органскиот свет, довело до развој на биогенезата, односно на: споредната анатомија, спо​ред​ната физиологија, ембриологијата и  палеобиологијата. Раз​војот на современите науки довел до појава на низа дру​ги биолошки науки: биохемија, биофизика, зоогео​гра​фија, агробиологија и други. Од сето ова јасно се гледа вза​емната соработка на овие две науки.

Физиологијата претставува експериментална, при​родна наука, од групата на биолошки науки. Таа ја про​у​чу​ва функцијата на ќелиите, ткивата, органите и орга​ни​з​мот на човекот како целина. 

При физиолошките испитувања се применуваат бројни и разновидни методи и тоа: физичка, физичко - хемиска, електрично мерење, разновидни хемиски анализи и други.

И, во однос на тоа, физиологијата може да се подели на:

• општа

• споредна

• медицинска

• патолошка

• физиологија на работа и спорт

• воздухопловна

За  анатомијата, може да се каже дека претставува:

1. наука која ја проучува физичката структура и состав;

2. вештина за сецирање на телото.

Во овие рамки, можеме да зборуваме и за:

• анатомија (патолошка) - наука за анатомската про​мена на болните органи на телото и

• анатомија (компаративна) - ја изучува спо​ред​бе​ната градба на човековото и животинското тело.

За таа цел неопходна е примената на сознанијата на анатомијата и физиологијата за развојот на педагогијата. Медицината, претставува наука за лечење на болестите и одржување на здравјето. Почетоците на оваа наука биле многу стари, па како најстари пишани документи, најдени се во Месопотамија (3.000 год. пред Христа). Во XIX, а посебно во XX век, медицината достигнала голем напре​док и нејзината дејност се согледала во многубројните области, кои се однесуваат не само на лечењето болести, туку и на нивното спречување (куративна и превентивна медицина). Медицината се развила и во однос на живот​ните (ветеринарска медицина).

Во однос на болните, заболени од различни болести, можат да се разликуваат следниве најважни гранки на хуманата медицина:

• интерна медицина

• хирургија

• ментална

• судска

• психосоматска

• социјална

• педијатрија

• геријатрија

• воздухопловна

Во групата на медицински персонал се вбројуваат: лекари, лекарски помошници, негуватели, болничари, ме​ди​​​цински лаборанти, медицински техничари и т.н. Меди​цинскиот персонал се состои од лица кои со своите ква​лификации се оспособени за извршување на разни здрав​ст​вени задачи во врска со испитувањето, лечењето и т.н.

Школската хигиена, специјалната педагогија со своите: тифлопедагогија, сурдопедагогија, френопедаго​гија, логопед​ска и медицинска педагогија, сведочат за взаемната соработка на педагогијата и медицината.

Развојот на школскиот и воспитниот систем ја наложувал потребата за правно регулирање на односите во тој систем, потоа односите помеѓу неговите институции и друго, така што се појавило и развило школството и воспит​ното законодавство.

Правото преставува збир од пропишани правила утврдени од страна на државата, кои ги регулираат односите помеѓу луѓето (права и должности на граѓаните спре​ма заедницата, казнување за злоделата и т.н.). За раз​лика од дру​гите општествени правила (обичаи, правила на пристојност), правното правило се одликува со санкции.


Правото, претставува постоење на државата како организирана заедница, која ја овозможува неговата при​мена. Ваквото правно регулирање на организацијата на воспи​танието, воспитните проблеми, управување со исти​ту​циите, бара соработка на педагогијата со правните науки.

3. Педагошките идеи во светлото на нивниот историски развој

3.1 Педагошките идеи до XX век
Секоја наука, па и педагогијата, има своја длабока вкоренетост во историјата. Потребата од познавањето на кратки секвенци од историскиот развој на оваа наука произлегува од фактот што токму таму т. е. во историјата лежат основите на многу педагошки идеи и практични педагошки напори. Ова не значи дека современата педа​гошка теорија и практика не нуди оригинални мисли и практика. Таа, како наука која постојано се развива бла​го​дарение на критичкиот осврт врз својата теорија и практика, нуди и ќе нуди идеи кои ќе бидат современи во склад со конкретните потреби кои произле​гуваат од совре​ме​ните констелации.

Првите педагошки идеи се врзани за имињата на античките филозофи  Платон и Аристотел.

Платон во некои од своите дела (посебно во делото „Држава“) се залагал за таков вид воспитание кое ќе одго​вара на идеализираното робовладетелско општество. Спо​ред него идеалното општество го сочинуваат филозофи, војници, земјоделци и занаетчии. Првите треба да упра​ву​ваат со државата, вторите да го бранат постоечкиот општествен поредок, а третите да произведуваат. Се раз​бира тука се и робовите, но нив Платон не ги сметал за луѓе, па зборувајќи за општествените слоеви не ги ни спо​мнува. Одлучувањето за тоа кој на кој општествен слој му припаѓа се остварува во процесот на воспитанието, кое го организира државата. Децата почнуваат со училиште од осмата година и во училиштето се до осумнаесеттата годи​на каде учат да читаат и пишуваат, се занимаваат со гимнас​тика и ја совладуваат музиката. Недоволно способ​ните со тоа го завршуваат школувањето и стануваат земјоделци и занаетчии. Останатите до дваесеттата година интензивно се занимаваат со воено–гимнастички вежби за да можат поголем број од нив да стапат во редовите на војниците. Школувањето го продолжуваат само најспо​соб​ните од нив, продолжувајќи да се школуваат се до триесе​тата година учејќи: арит​метика, геометрија, астрономија и му​зика. Управувањето на државата е наменето за најспо​собните од најдобрите - тие треба да станат врховни упра​ву​вачи, па заради тоа уште пет години вежбаат полемика. Децата на робовите не одат на училиште, нивното воспитание се сведува на работно оспособување во самиот процес на работата. 

Аристотел организираното воспитание го наметну​ва само на слободните луѓе и се залага тоа да биде државно. Училишниот систем што тој го препорачува ги опфаќа децата и младите на возраст од седум до дваесет и една година. Тој си поставил задача на младите да им обезбе​ди хармониски развој, т.е. меѓусебно ускладен физички, морален и интелектуален развој. Според него, воспи​таниците мораат да стекнуваат широко образование, но без никакви елементи на специјализација, бидејќи тоа е недостојно за оние кои не се робови. Посебно треба да се нагласи дека Аристатотел укажувал на воспитното зна​че​ње на уметноста. 

Од античките мислители, кои се занимавале со прашањата на воспитание посебно треба да се спомне и римскиот филозоф Квинтилијан кој што препорачувал во воспитанието на децата (посебно на оние од преду​чилишна возраст) да се користи играта. Тој посветил големо внимание на училишното поучување на младите. Покрај другото се залагал за натпреварување помеѓу уче​ни​ците и за размислување при стекнувањето знаења. Освен тоа го осудувал телесното казнување на воспи​та​ни​ците и нагласувал дека учителот може да биде само човек кој има широко образование и ги сака децата. 

Средниот век е одбележен со стагнација на секаква научна мисла вклучувајќи ја овде и педагошката. Дури во перио​дот на хуманизмот и ренесансата повторно се појавил интерес за педагошките проблеми. Многу истак​на​ти филозофи – хуманисти ги разгледувале воспитните прашања. Некои од нив се: Еразмо Ротердамски, Франсоа Рабле, Мишел Монтењ и други. Тие се залагале за осовре​ме​нување на содржините на образованието (изучување на природните науки), за хуман однос кон воспитаниците, за отфрлување на вербализмот во поучувањето на учениците и за тоа младите да се воспитуваат и физички. Тие се залагале и  за други прогресивни и, во тоа време, несомне​но револуционерни педагошки концепции. 

Педагогијата долго време не се одвоила од фило​зофијата. Тоа се случило дури во текот на XIX век кога се осамостоиле и многу други општествени науки. Консти​туирањето на педагогијата како посебна, само​стојна наука е овозможено со работата на многу мисли​те​ли од различни епохи. Покрај веќе спомнатите антички фило​зофи и мислители од времето на хуманизмот и рене​сан​сата, ќе ги спомнеме уште и: Коменски, Лок, Русо, Песталоци, Хербарт, Дистервек и Ушински. 

Јан Амос Коменски (1592-1670). Припаѓа меѓу неколкуте најистакнатаи педагози класици. Овој прочуен чешки хуманист ја задолжил педагогијата и како теоретичар и како личност која своите прогресивни педа​гошки идеи ги проверувала и практично во непосредната воспитна работа. Најпознат е по своето епохално дело „Голема Дидактика“ (Didactica magna) која може да се смета за една од првите книги во која е изложен целиот педагошки систем. Затоа Коменски се вбројува помеѓу втемелувачите на педагогијата. Тој одлучно се залагал за училиште кое ќе му служи на целиот народ, за демо​кра​ти​за​ција на образованието. Барал школувањето (до одреден степен) да биде задолжително за сите и училишната наста​ва да се изведува на мајчиниот јазик на учениците. 

Особено е значаен како теоретичар на наставата, бидејќи се борел за повеќе такви наставни принципи кои и денес сè уште се актуелни (активност кај учениците, по​стап​ност, систематичност и други). За најголема заслуга му се припишува тоа што го основал часовно–пре​дмет​ниот систем на наставата придонесувајќи со тоа инди​ви​дуал​ната настава да се замени со колективна настава во која еден наставник истовремено ги поучува сите ученици. 

Англискиот мислител Џон Лок (1632-1704) ја задол​жил педагогијата со својата книга „Мисли за воспи​та​нието“. Лок се спротивставувал на мислењето дека вна​тре​шните вродени фактори се одлучувачки за развој на личноста, спротиставувајќи се со тоа на педагошкиот песи​мизам (уверување дека со воспитанието како надво​ре​шен фактор, малку може да се постигне во поглед  на човековиот развој). Притоа отишол во друга крајност, тврдејќи дека човековата душа при раѓањето е tabula rasa (чиста табла) и со помош на воспитанието се испишува она што го сакаат воспитувачите. Со тоа воспитанието е преценето, но тоа истовремено претставува афирмација т.е. педагошки оптимизам (без кој секој воспитен чин однапред е осуден на неуспех).

Жан Жак Русо (1712-1778) бил приврзаник на слободното воспитание, кое со ништо нема да го попречи природниот развој на воспитаникот. Своите педагошки идеи ги изложил во романот „Емил или за воспитанието“. Меѓу најубавите страници од „Емил“ спаѓаат оние во кои Русо протестира против гушењето на учиниковата личност и бара поврзаност на воспитанието со реалниот живот и воспитни методи и постапки, кои од воспитувачот ќе направат независна личност. 

Песталоци (1746-1827) подеднакво е познат и како еден од најистакнатите педагози–теоретичари и како виден педагог-практичар. Своите педагошки идеи тој мно​гу успешно ги применувал во непосредната воспитна работа. Напишал педагошки дела од кои најпознато е „Како Гертруда ги учи своите деца“. Неговите сфаќања за наставата дури и денес се прифатливи. Песталоци е познат како борец за т.н. формално образование, т.е. тој, како педагог, тврдел дека во наставата не е важно учениците да стекнуваат вакви или онакви знаења, туку да ги развиваат своите интелектуални способности, да го вежбаат своето мислење, помнење и т.н.

Меѓутоа, тој во своето учење покажува и едно​стра​ност (губи од предвид дека интелектуалните способности не можат да се развијат без стекнувањето знаења во некој образовен вакуум). Но, не може да му се одрече дека е еден од првите мислители кој укажал на значењето на систематското развивање на умствените способности на воспитаникот. Уште треба да се додаде и тоа дека Песта​ло​ци е меѓу првите кој инсистирал и на поврзување на интелектуалното воспитание со работното воспитание, настојувајќи тоа практично да го реализира.

Хербарт (1776-1841) бил претставник на конзерва​тив​ните педагошки гледишта. Го напишал делото „Нацрт предавања по педагогија“, во кое дал свој придонес за осамостојувањето на педагогијата. 

Дистервег (1790-1866) бил германски педагог. Тој ги ширел и развивал прогресивните идеи на Песталоци. Негово најзначајно дело е „Патоказ за образование на германските учители“. Покрај големиот придонес за развој на дидактиката (теорија на наставата) се истакнал и како борец за полна демократизација на училиштата. Особено се истакнал како противник на воспитанието на младите во духот на религиозниот фанатизам и национализам. 

Рускиот педагог Ушински (1824-1870) настојувал при разгледувањето на педагошките проблеми да ги земе предвид достигнувањата на многу други науки (антро​по​ло​гија, психологија и други). Како резултат на тоа созда​дено е неговото главно педагошко дело „Човекот како предмет на воспитанието“, кое за жал не успеал да го доврши, но и такво какво што останало,  претставува значаен прилог за афирмација на педагогијата.


Томас Мор во своето дело „Утопија“ (напишано во почетокот на XVI век) го опишува идеалното бескласно општество во кое, покрај другото, е остварено еднакво воспитание за сите. Ова воспитание е бесплатно и за него се грижи општеството. Со ова воспитание е опфатено ра​ботното оспособување на сите граѓани, бидејќи во зами​сле​ното идеално бескласно општество мораат сите да работат. Слични идеи застапувал и Кампанела изло​жу​вајќи ги во своето дело „Град на сонцето“. 


Од социјал-утопистите, педагогијата најмногу ја задолжил Роберт Овен кој своите утопистички идеи сакал и практично да ги реализира. Всушност тој во фабричката населба во Њу Ленарка основал воспитна институција во која се остварувало многу од она за што Овен и пора​нешните социјал-утописти се залагале во поглед на воспи​танието. Тој прв го реализирал институционализираното преду​чи​лишно воспитание и тогаш прв пат дошло до соединување на училиш​ната нас​тава и индустриското про​изво​дство  - учениците работеле во фабриката и се шко​лу​ва​ле во вечерно училиште.

3.2 Современите педагошки идеи

Благодарение на високиот степен на развиеност на науките воопшто, како и развиеноста на педагошката наука и најзините дисциплини, во текот на дваесеттиот век, па и денес, педагогијата е во можност да го истражува својот предмет од различни агли и во поголема длабочина. Периодот на ХХ век во историјата на педагогијата ќе остане забележан по појавата на бројни теории, движења и концепции. Дел од нив постоеле во еден краток временски приод, дел се трансформирале за разлика од својот прв појавен облик, а дел од нив можат да се сретнат и во денешните педагошки теории и педагошка практика. Појавувањето на овие правци воглавно се должи на два моменти:

· Потреба од корегирање и преиспитување на педа​гошката теорија и практика заради појавени сла​бости во истите.

· Негирање на предметот на педагогијата и самата педагогија.

За двата моменти постои образложение кое не секо​гаш  и не секаде било прифатено и усвоено. Во секој слу​чај ова е уште една потврда за развојноста на педагошката наука и нејзината непомирливост со „замрзнување“ на педа​гошката теорија и практика. 

Хербартовиот пристап и хербартијанството што следувало по него биле основата врз која што се изродиле голем број педагошки правци, но не како основа од која се тргнало во ист правец и насока, туку  обратно - во остра критика и борба со хербартијанството. Сите тие правци во заеднички именител ја доведуваат активноста на детето - било мануелна, било духовна. Иако и тие имаат свои сла​бости и недостатоци,сепак значајно е тоа што инсистираат на намалување на формализмот, шаблонската работа, почи​​тувањето на детето, неговите можности, способности и потреби. Тие инсистираат неговиот развој да се следи, но и да се поттикнува. Тоа значи дека тие укажуваат на важноста од проучување на човековата личност, како и поставување на истата во активна позиција. Овде ќе ги спомнеме: ,,Работното училиште“ на Керштенштајнер, „Училиштето на актот“ на Лај, Декролиското, ,,Училиште по мерка“ и други. 

Втората група на движења и правци за среќа не се застапени во поголем обем. Тие всушност го доведуваат во прашање самиот предмет на педагогијата, па дури и самата педагогија. Како алтернатива за она што го реали​зира педагогијата тие нудат институции и лица кои според нив исто толку, но и со поголема успешност, ќе го воспи​ту​ваат и образоваат човекот. Нивните лозунзи делуваат револуционерно и бомбастично: ,,Долу училиштата“, ,,Училиштето е мртво“, „Анти – училиште“ и сл. Секако дека сето она кон кое тие повикуваат не е остварливо, иако се оправдани некои нивни забелешки во врска со педагогијата. 

Во рамките на првите движења значајно е да се спомне името на Џон Дјуи, творецот на прагматизмот како филозофски правец кој нашол свои педагошки импли​кации во прагматистичката педагогија. Прагма​ти​змот зборува за потребите за слободен развој на човекот и за потребите за слободен развој на демократското општество. Практичното искуство што ќе го стекне поединецот е критериум за вистината. Или, со други збо​рови, вистината е сè она што е корисно, т.е. што ќе се покаже дека е од корист за поединецот. Затоа човекот мора да го поставуваме во ситуации во кои активно ќе стекнува искуство. Во центарот на вниманието Дјуи го ставил детето, неговите потреби и склоности. Него треба да го поставиме во ситуации да експериментира, испро​бува, да се сретне со многу нешта. Затоа  семејството и институциите на воспитанието мора на детето да му пону​дат богатство од материјали за работа и  да му овозможат да запознае најразлични предмети и процеси. При сето ова воспитувачот треба да има улога на посо​чу​вач и понудувач на различни средства за стекнување искуство. 
1.4 Системот на педагошки дисциплини

Степенот на развиеност на една наука секогаш и секаде се определува врз основа на тоа колку е таа поразвиена и поразгранета. Тоа пак директно имплицира дека таа наука до овој или оној степен го проучила својот предмет, т.е. со овој или оној интензитет и, адекватно на тоа, понудила оскудни или пак богати сознанија за него. Бидејќи предметот на педагогијата - воспитанието е комплексна дејност, таа пред себе има за задача него да го проучи во негова комплексност од повеќе аспекти, со што поразвиена методологија и во што поразлични ситуации и прилики. Ова пак значи дека таа наука е мошне разгранета на дисциплини при што секоја од својот домен се интересира за воспитанието. 

Значи педагошките гранки или дисциплини се потесни научно-теоретски подрачја кои проучуваат определено воспитно подрачје, кои имаат свои поставени цели и задачи. Разгранетоста на педагошката наука е потврда дека таа се стреми воспитанието да го проучи што поинтензивно ( што подлабоко и што поекстензивно ( да зафати што повеќе проблеми и нови подрачја. На овај начин педагогијата добива во својата систематичност и тежина. Нејзиниот фонд на сознанија се збогатува во текот на времето кое минува и со тоа се проширува нејзиниот обем и содржина. Ова воедно е потврда дека педагогијата не е статична туку развојно насочена наука која постојано се развива и усовршува. Поттикнувањето на развојот на педагогијата е взаемно условен процес со оној на поттикнувањето на развојот на нејзините гранки или дисциплини.

Значи како и многу други науки педагогијата е сложена наука т.е. се состои од повеке научни дисциплини на кои им е заедничко тоа што секоја се занимава со некоја одредена област на воспитанието. Бројот на тие педагошки дисциплини постојано расте, бидејќи подрачјето на воспитување (т.е. предметот на педагогијата) постојано се проширува, а воедно и од веќе постоечките педагошки дисциплини се издвојуваат поедини гранки и се конституираат како посебни, нови педагошки дисциплини. 

Основна педагошка дисциплина претставува општата педагогија, која се занимава со општите законитости на воспитанието, со оние законитости што се однесуваат на сите видови на воспитната дејност, всушност со се што е заедничко на секое воспитание. Затоа таа претставува основа на сите други педагошки дисциплини, а бидејќи нејзиното познавање е услов за успешно занимавање со која било педагошка дисциплина – со право ја сметаат за вовед во педагошките дисциплини. 

Историја на педагогијата го проучува развојот на теоријата и праксата на воспитанието т.е. развојот на воспитанието и педагогијата. 

Предучилишната педагогија е онаа педагошка дисциплина која го проучува и нормира воспитанието на децата на предучилишна возраст (попрецизно кажано: воспитание кое се остварува во предучилишните педагошки институции).

Училишната педагогија претставува педагошка дисциплина чиј предмет е училишното воспитание, т.е. воспитанието што се остварува во училиштата. 

Дидактиката е педагошка наука за општите законитости во наставата. Таа се занимава со оние проблеми и законитости кои се однесуваат на секоја настава. Со посебни специфични проблеми на наставата се занимаваат оние дисциплини кои се наречени методики. Дидактиката и методиките се тесно поврзани. Дидактиката претставува основа за сите методики, но и таа се потпира на нив, воопштувајќи ги нејзините достигнувања. Може дури да се каже дека дидактиката е општа методика, а и дека секоја методика е применета дидактика. 

Андрагогијата е најспецифична педагошка дисциплина бидејќи го проучува и нормира воспитанието на возрасните кое многу се разликува од воспитанието на младите. Неа ја сочинуваат повеќе андрагошки дисциплини од кои секоја се занимава со одредени подрачја на воспитувањето на возрасните. 

Освен наброените има и многу други педагошки дисциплини. На пример Педагогијата на семејно воспитание, педагогија на слободното време, интернатска (домска) педагогија, специјална педагогија (која го проучува воспитанието на оние со пречки во развојот) и.т.н.

Постојат различни критериуми за поделба на педагогијата на составните дисциплини. Еден од тие критериуми е возраста на воспитаниците. Според тој критериум педагогијата се дели на предучилишна педагогија, училишна педагогија и андрагогија. Според местото каде се врши воспитувањето, педагогијата се расчленува на семејна педагогија, предучилишна педагогија, училишна педагогија, вонучилишна педагогија, интернатска педагогија и слично. Се прави и поделба според времето, па така се добива историја на педагогија, современа педагогија и футуролошка педагогија. 


Ниедна од овие поделби не е задоволувачка бидејќи не ги опфаќа сите педагошки дисциплини. Проблемот на задоволувачка систематизација на педагошки дисциплини се уште останува отворен. Всушност, тој можеби никогаш и нема да биде и решен во потполност бидејќи педагогијата се поинтензивно се развива и се побргу се збогатува со нови дисциплини.
 
3.3 ПОТЕКЛО НА ТЕРМИНОТ „ПЕДАГОГИЈА“    
Терминот "педагогија" потекнува од грчките зборови "paidagogos", што значи „оној кој го води детето.“ Во античка Грција така се нарекувал робот кој децата на својот господар ги водел на училиште и ги чувал дома. Во антички Рим, сепак, терминот педагог се однесувал на  учените Грци робови, кои биле едукатори на децата на богатите Римјани.
Денес, зборот „педагог“ има повеќе значења. Под педагог во најширока смисла на зборот се подразбира секој наставник, секако оној кој се занимава, на еден или друг начин, со воспитување. Тоа се и наставниците и родителите и воспитувачите во предучилишните установи, и разните инструктори и спортски тренери и т.н. Потесното значење на овој термин е професионален воспитувач односно просветен работник (учител, наставник, професор, воспитувач во предучилишни установи и т.н.), а најтесно: експерт, кој студирал педагогија на универзитет.
Науката за воспитување е наречена педагогија веро​јатно заради тоа што воспитувањето може да се смета за насочување, водење на воспитаникот во саканата насока. Педагозите веќе одамна не се робови, а и не ги водат воспитаниците од дома до училиште и од училиште до дома, но ги водат по патот на стекнување знаења, умења и навики, развивање на психо-физичките способности и усвојување на одреден поглед на светот, т.е. им помагаат да направат поголем исчекор на патот кон владење на различни научни, технички, уметничкото-етички и други достигнувања на човештвото.
4. МЕТОДОЛОГИЈА НА ПЕДАГОГИЈАТА

Педагошка методологија се нарекува оној дел на педагогијата што се однесува на методот на проучување на појавата на воспитувањето, односно начинот на откри​вање на законот во областа на воспитанието. Најкратко кажано, педагошката методологија ја опфаќа проблема​тиката на методи, техники (постапки) и инструменти на педагошко научно-истражувачката работа.

 
4.1. ВИДОВИ НА ПЕДАГОШКИ ИСТРАЖУВАЊА 

      Според критериумот на директна или индиректна применливост, педагошките истражувања се делат на фундаментални, оперативни и развојни. Фундаментални се нарекуват истражувањата на основните законитости на воспитание. Такво е, на пример, истражувањето на закони​тоста на сознајниот процес (на процесот на стекнување знаења) во наставата. Под оперативни истражувања се подразбираат оние истражувања со кој се утврдува како со фундаменталните истражувања се откриени основните педагошки законитости кои можат најуспешно да се применуваат во воспитната практика. Тие, исто така се нарекуваат и применети истражувања. За истражувачки пример нека послужи истражувањето на ефикасноста во наставата, т.е. иновации во наставата. Што се однесува до развојните педагошки истражувања, тие се надоврзуваат на оперативните истражувања и се сведуваат на изнаоѓање најдоследни начини на пренесување на резултатите на оперативните истражувања во масовната педагошка практика. Овде спаѓа секое проучување на можностите на поширока примена на наставните иновации.

Постојат и други поделби на педагошките истражувања. Според една поделба овие истражувања се делат на теориски (тоа се истражувања кои се одвиваат по мисловен пат) и емпириски (истражувања на воспитното искуство), а според друга поделба тие се делат на    лонгитудинални (проучување на одредени педагошки појави) и трансверзални (проучување на педагошките појави во одреден момент, но во различни услови - на пример испитување на учениковата успешност во совладување на некој наставен предмет и сл.).
Се разбира дека се можни  поделби и врз основа на комбинирање на наведените критериуми (оперативни емпи​риски лонгитудинални исражувања, оперативни емпи​ри​ски трансверзални истражувања, развојни емпи​риски трансверзални истражувања и т.н.

 

    

4.2. TЕК НА НАУЧНОТО ИСТРАЖУВАЊЕ ВО ПЕДАГОГИЈАТА

Научното истражување во педагогијата се врши во следниве фази:

1. ИЗБОР НА ПРОБЛЕМ - Истражувањето поч​нува со тоа што се утврдува (дефинира) што и зошто ќе се истражува. Примарен извор на педагошките проб​леми, кои треба научно да се истражуваат секако претставува педагошката практика, но може и мора да се користат и други извори - на пример, литера​турата. Оваа, почетна етапа на научното педагошко истражување успешно е реализирана кога прецизно ќе се одреди проблемот кој ќе се проучува и кога ќе се наведат убедливи причини за тоа проучување.

2. ПРОЕКТИРАЊЕ - Следната фаза е проектирање. Ова е избор на стратегија за истражување, односно опре​делување како избраниот проблем ќе се проучува. Проектирањето треба да доведе до идеен, студиски и технички проект. Прво се прави идеен проект. Тој содржи формулација на предметот на истражување со образ​ложение (пособено образложение за значењето на проек​ти​раното истражување), дефинирање на основните поими, целите и задачите на истражување и основни хипотези. Со ова идејниот проект укажува, но само начелно, и на методологијата и на начинот на реализирање на истражу​вањето. На идејниот проект се надоврзува студискиот проект. Со него детално се проучува идејниот проект, а со тоа се дава библиографија на релевантните истражувања, се прави критичка анализа на истражувањата во минатото, се конкретизира методологијата, се одредува причината за која се врши истражувањето, се образложуваат начините на обработка на податоци и се укажува на тоа како истражувачките резултати ќе се изнесат во јавноста. Проек​тирањето завршува со изработка на технички про​ект. Во него се наоѓа список на установи и поединци кои ќе учествуваат во истражувањето, податоци за органи​зацијата на собрани податоци, роковите предвидени за работа (во фази) и преглед на трошоците.

При проектирање на релативно едноставни истра​жувања обично идејниот и студискиот проект се спојуваат во единствен идејно-студиски проект, а се случува и сите три проекти да се обединат во еден комплексен идејно- студиско-технички проект (едноставно наречен - проект).

    
3. Собирање податоци. По проектирањето следува собирање податоци. За да се ова успешно реализира, неопходно е да се прецизираат предвидените причини кои ќе доведат до потребните податоци.

Збирот на сите единици (тоа можат да бидат уче​ници, наставници, родители, училишта и т.н.) на кои истражувањето се однесува се нарекува популација или основен збир. Истражувањето, меѓутоа, ретко ја опфаќа целата популација. Наместо тоа, се избира помал број единици (од популацијата), а истражувањето се врши само на нив. Овие единици се нарекуваат примерок. За да  можат истражувачките резултати добиени од примерокот да се воопштат за целата популација, примерокот треба да биде репрезентативен, т.е. во него треба да влезат не кои било единици, туку единици карактеристични за целата популација. Тоа обично се обезбедува со т.н. случаен избор - избирање на единици со помош на табели (табела на случајни броеви), со одбројување (издвојување на секоја единица) и сл.

    
До податоци (примероци) се доаѓа со употребата на соодветни истражувачки методи, техники и инструменти, кои ќе бидат разгледани во следниот дел.

   

4. ОБРАБОТКА НА ПОДАТОЦИ - Собирањето факти (податоци) е само сировина. За да се утврди дали хипо​тезите кои треба да се проверат се точни, нуж​​но е фактите да се обработат и тоа кванитативно и квалита​тивно. 

Квантитативната обработка на податоците се врши со помош на статистика.  Но, на ова секако, не може да се остане, туку мора да се надоврзе и квалитативната обра​ботка, т.е. интерпретацијата на резултатите во истра​жувањето.

Статистичката дисциплина која квантитативно ги обработува податоците стекнати со педагошки истра​жувања се нарекува педагошка статистика. Најчести показатели кои се добиваат статистички, т.е. со (кванти​тативна) обработка на податоците од педагошките истра​жувања најчесто се средни вредности, или мерки на дисперзија (распространетост) и мерки на корелација.

Вредноста, која ги претставува сите поединечни вредности (бидејќи ја претставува нивната заедничка тен​денција) која заменува цела низа нумерички податоци - се нарекува средна вредност. Највообичаената средна вред​ност се нарекува аритметичка средина. (На пример, на аритметичка средина од 5, 5, 5, 5, 5, 1, 1, 1, 1 и 1 е 3).

Средните вредности, сепак, не се доволни; тие - ако се изолирани од другите показатели - можат да нè наведат на погрешни заклучоци. На пример, аритметичка средина во низата од 5, 5, 5, 5, 5, 1, 1, 1, 1 и 1 е 3, но и низата 3, 3, 3, 3, 3, 3, 3, 3, 3, и 3 има истита аритметичка средина. Потпирајќи се исклучиво на средната вредност може да се заклучи дека она што овие две аритметички средини го покажуваат е исто, но тоа е не е така (во првиот случај, секој член од низата отстапува од заедничката средна вредност за 2, додека во другата низа нема апсолутно никакво отстапување). Затоа средните вредности се допол​нуваат со мерки на дисперзија, која се однесува на отста​пување од поединечните вредности од заедничките средни вредности.

Мерките на корелација се показател за поврзаноста на појавите. Од нив се гледа дали појавите кои се испи​туваат се поврзани  (дали таа поврзаност има позитивен или негативен предзнак, дали при промената на одредена појава се менува и друга појава, дали во ист или во спротивен правец, каков е нејзиниот интензитет и сл.).
Податоците од репрезентативниот примерокот се обработуваат со посебни статистички постапки, засновани на теорија на веројатност. Така се осознава може ли одредена тенденција (да речеме средната вредност) да биде востановена на примерок на генерализирање на попу​лација и колкава е веројатноста на таа генерализација. Ова се нарекува метод на примерок.

За да се спречи злоупотребата на статистиката, кван​ти​тативните истражувања мора да бидат придружени со темелна квалитативна обработка за која веќе е речено дека се сведува на интерпретација на добиените резултати. Тоа, е всушност преоѓање од голи факти на размислување за нив и нивното теоретско толкување.
5. Соопштување на резултатите од истражувањето н
- Истражувањето се завршува со изложување, илустрирање, докажување и образложување на постапките и исходите и тоа во облик на одговарачки публикации (книги или брошури), статии во зборници, реферати или соопштенија на научни и стручни собири и т.н. Истражувањето мора да биде така направено што резултатите од истражувањето можат да ги проверат сите.

4.3. ОСНОВНИ МЕТОДИ; ТЕХНИКИ И ИНСТРУ​МЕНТИ НА ПРОУЧУВАЊЕ НА ПЕДАГОШКИТЕ ПОЈАВИ

4.3.1. Методи
Под методи на истражување во областа на педа​гогијата се подразбираат проверените начини на проу​чување на педагошките појави. Од гледна точка на истра​жувачкиот однос спрема она што се истражува, педа​гошките истражувања се делат на оние во кои на педа​гошките појави, кои се проучуваат, се нема никакво влијание и на истражувања во кои во проучувањето на појавата намерно се внесуваат промени, заради испиту​вање на нивните последици. Првите се реализираат со историски и дескриптивен, а другите со експериментален метод. Овие методи често се комбинираат, но во сите комбинации обично еден од методите доминира.

        ИСТОРИСКИ МЕТОД - Со овој метод се проучува она што веќе поминало, па затоа не може да се менува. На овој метод се потпира не само историјата на педагогија (на која овој метод е упатен), туку и сите други педагошки дисциплини (во секоја од нив мора да се земе предвид историјата на појавата која се проучува). Овој метод се сведува на проучување на примарните и секундарните извори на историски податоци со тоа што изворите мораат темелно да се проверат за да се утврди дали се автентични и веродостојни (главно никогаш не треба да се потпираме само на еден извор, поготово ако е секундарен, т.е. ако не спаѓа во документите од „прва рака“, туку спаѓа меѓу нивните преписи, осврти, мислења за нив и т.н.).
          ДЕСКРИПТИВЕН МЕТОД - Со дескриптивниот ме​тод се вршат истражувања во кои не се влијае врз појавата која се испитува, т.е. појавата што се испитува не трпи никакви промени, туку се проучува онаква каква што е. Од името на овој метод се насетува дека станува збор за опишување (дескрипција), но треба да се нагласи дека методот се сведува на опишување и тоа опишување мора да води кон откривање на законитости, кон откривање на причинско-последичните односи на подрачјето на воспи​тание. За значењето на овој метод најдобро зборува фак-тот дека воспитната дејност може да се усоврши само ако добро се запознае.

           МЕТОД НА ЕКСПЕРИМЕНТ - Методот на експе​римент (или експерименталната или каузална метода) претставува намерно предизвикување  промени, со цел да се проучат последиците од нив, и тоа во строго контро​ирани услови со можност за мерење на последиците предизвикани од промените. Како и сите други експери​енти, педагошките експерименти се задоволителни, само ако тие можат да се повторуваат и проверуваат.

Променита што се внесува во она што се проучува се нарекува независна варијабла, а последицата до која се доаѓа со оваа промена се нарекува зависна променлива варијабла. Независната варијабла е всушност причина, а зависната варијабла е последица, т.е. промена условена од независната варијабла.

Според условите на изведување педагошкиот експе​римент се дели на природен и лабараториски. Природен се нарекува секој педагошки експеримент кој се реализира во вообичаени педагошките услови, односно без ставање на воспитаникот во посебни несекојдневни услови. За лабо​ра​торискиот експеримент пак е карактеристично токму тоа што се одвива во услови различни од вообичаените (во специјални простории, со посебни уреди и т.н.).
Постои и поделба на педагошките експерименти спрема бројот и третманот на групата на испитаници. Врз основа на ова педагошките експерименти се поделени на експерименти со една група, експерименти со паралелни групи и експерименти со ротација на експерименталниот фактор. 
Експеримент со една група се остварува, како што кажува и самиот наслов, со само една група испитаници.

Најпрвин се констатира почетната состојба на она на што ќе се влијае (на пример некои ученички знаења, умеења и сл.). По ова се извршува воспитната работа на вообичаен начин, по што се мери финалната состојба, т.е. она што се постигнало. Потоа, по влијанието на воспит​ната работа, повторно се мери првобитната сос​тојба, а потоа во работата се внесува експерименталниот фактор, т.е. промената чии последици се испитуваат.

Ова значи дека воспитната работа се извршува на соодветен нов начин. 
На ова се надоврзува ново мерење на завршната состојба. Ефектите на вообичаен и иновиран начин ја извршуваат воспитната работа и се дознава дали и колку новиот начин на работа е поефикасен од вообичаениот. За жал, многу е тешко да се обезбедат две различни воспитни содржини кои според тежината и сложеноста би биле исти и неможно е да се избегне резултатите на претходно реализираната работа да не влијаат врз резултатите на работата која следува. 

Заради тоа, овие експерименти  поретко се прават.


ЕКСПЕРИМЕНТ СО ПАРАЛЕЛНИ ГРУПИ. Се остварува со најмалку една експериментална и една кон​трол​на група. Се започнува со тоа што во експери​мен​талната и контролната група (т.е. експерименталните и контролните групи - ако ги има повеќе) се мери почетната состојба (на она на што ќе се влијае во експерименталната група со внесување на одредени промени во вообичаениот начин на воспитната работа). Потоа во контролната група се работи на вообичаениот начин, а во експерименталната со внесување на експериментален фактор (односно, измени, чии последици се испитуваат). На крајот се мери завршната состојба и во експерименталната и во контрол​ната група. Доколку почетната состојба на експеримен​талната и на контролната група е идентична, преку споре​дување на нивната финална состојба не е тешко да се согледа ефикасноста на експерименталниот фактор. Проб​лем се јавува токму кај оваа идентичност на почетната состојба. Ретко се случува двете групи да имаат во нешто идентична почетна состојба. Затоа мора групите да се изедна​чуваат во сè што е релевантно за одредено истра​жување (на пример во наставните експерименти во голем дел се експериментира и контролните одделенија се воедначуваат на само по знаење туку и по интелектуална развиеност, пол, социјален статус на ученикот и родителот и т.н.). Тоа поистоветување се прави на неколку начини: преку парови, преку ранг листа, преку проценти и т.н. Изедначувањето преку парови наметнува од голем број испитаници да се одберат барем 50 еднакви парови (во знаење, интелигенција и сл.). Недостаток му е тоа што 50 такви парови можат да дојдат само ако има многу испитаници, а тоа е речиси невозможно, т.е. не е можно да се најдат толку многу парови ако изедначувањето се остварува по повеќе варијабли. 

Изедначувањето преку ранг листа се реализира така што најпрвин ќе се направи ранг-листа на воспитаниците (во однос на варијаблите по кои се врши изедначувањето), па првиот од таа листа се става во една (експериментална или контролна) група, вториот и третиот во втора група, четвртиот и петтиот повторно во првата група, шестиот и седмиот во втората група и така најизменично, по двајца во едната, па во другата група. Предност има првата група затоа што во неа припаднал првиот од ранг листата, но тоа се неутрализира со тоа што во втората група доаѓа третиот, а не четвртиот и т.н. За сè да биде коректно, во првата група мора да дојде и последниот од ранг листата. 

Што се однесува до изедначувањето преку про​центи, тоа бара испитаниците да се поделат во поглед на варијаблите по кои треба да се изедначат групите на 25% натпросечни 50%просечни и 25% потпросечни, па тогаш по половина испитаници од секоја група да се вклучат во експерименталната, а другите во контролната група. 
ЕКСПЕРИМЕНТ СО РОТАЦИЈА НА ЕКСПЕРИ​МЕНТАЛНИОТ ФАКТОР. Во експериментот со ротација на експерименталниот фактор експерименталната и конт​ролна група ги менуваат улогите. Ако, на пример, ефи​касноста на некоја нова наставна постапка се проверува со експериментирање во две групи, најпрвин едната од нив ќе биде експериментална, а другата контролна, за да потоа експерименталната стане контролна, а контролната експе​ри​ментална. Со други зборови, одредено наставно градиво од групата 1 се обработува со постапка чија ефикасност се сака да се провери, а во групата 2 се обработува на вообичаен начин, за потоа некое друго градиво во групата 1 да се обработува на вообичаен начин, а во групата 2 со нова постапка (која претставува експериментален фактор). Разликите помеѓу основната и конечната состојба на двете групи во првата и во втората фаза на експериментот овоз​можуваат да се утврди ефикасноста на експери​ментал​ниот фактор. Предност на таквиот експеримент (во однос на експериментот со паралелни групи) е тоа што групите не мора да бидат изедначени, а недостаток му е тоа што резултатите остварени во првата фаза на експериментот влијаат на резултатите на втората фаза. 

4.3.2. ТЕХНИКИ И ИНСТРУМЕНТИ
Под техники во научното истражување се подраз​бираат постапките од кои се состојат методите на тоа истражување (односно помошта да се дојде до податоци за педагошките појави кои се проучуваат), а под инстру​менти на педагошкото истражување средствата кои се користат во тие техники.

За да се дојде до релевантни податоци за појавите со помош на истражувачките техники, сите инструменти кои се користат во нив мораат да бидат валидни, релијабилни, објективни, дискриминативни и сеопфатни. Валидноста, рели​јабилноста, објективноста, дискриминативноста и сеоп​фатноста претставуваат обврзни мерни каракте​ристики на истражувачките инструменти кои се користат во проучување на педагошките појави. ВАЛИДЕН се нарекува инструментот кој го мери она за што е наменет, поточно: сè она, но и само тоа. Така, на пример, инстру​ментот кој е наменет за мерење на одредени знаења ќе биде валиден ако ги мери сите тие знаења и само нив, а не интелигенцијата на испитаникот. Многу тестови не се валидни бидејќи успехот во решавањето задачи зависи од фактори кои со овие  тестови не можат да се измерат (на пример, владеење со некои симболи и сл). Карактерис​тиката на инструментот да го мери секогаш она што треба да се измери со цел да се добијат исти резултати при пов​торното мерење се нарекува негова РЕЛИЈА​БИЛНОСТ (доследност). ОБЈЕКТИВНОСТА се однесува исклучиво на субјективни фактори, односно на независноста на ре​зул​татите од мерењето. За да се смета некој инструмент на педа​гошкото истражување за ДИСКРИМИ​НАТИВЕН (чувст​вителен на разлики), мора да ги регистрира раз​ликите на она што го мери. Кога, на пример, во некој тест некои задачи се претешки или премногу лесни, многу од испитаниците постигнуваат исти или многу слични резултати, но не затоа што она што го мери тестот им е исто или слично, туку заради неосетливоста на тестот за тие разлики. Што се однесува до СЕОПФАТНОСТА, со тоа својство располага инструментот при чие создавање се води сметка да биде покриено целото истражувачко подрачје.

Проверувањето на соодветните постапки на наведе​ните мерни карактеристики на истражувачките инстру​менти се нарекува БАЖДАРЕЊЕ на тие инструменти во поширока смисла на зборот. 

Со примена на инструментите врз голем број случаи може да се постигне нивна стандардизација. Всушност, така се доаѓа до норми (стандарди) кои служат како мерни единици и овозможуваат споредба (сите резултати кои се добиваат со користење на стандардизиран инструмент се проценуваат спрема утврдените норми, т.е. врз основа на споредување со нив). Стандардизацијата на инструменти се нарекува БАЖДАРЕЊЕ ВО ПОТЕСНА СМИСЛА.

Не постојат идеални инструменти, ниту пак идеални техники. Затоа тие се комбинираат.

Најчести техники на кои е упатено истражувањето на педагошките појави и најосновните инструменти кои се користат во тие техники се:

НАБЉУДУВАЊЕ - Секој од методите со кои се врши истражувањето на педагошките појави се служи со техниката на набљудување која претставува планско, организирано и систематско набљудување на педагошките појави со цел да се откријат нивните законитости. Оваа техника е неопходна, но не и доволна, па мора да се комбинира со други техники. Обичното набљудување  претс​тавува набљудување кое не е темелно испланирано, солидно организирано и систематски остварливо - не спа​ѓа во содржините на поимот на истражувачката тех​ника на набљудување. Не е доволно да се гледа за да се види она што треба да се види, неопходно е точно да се знае ШТО и ЗОШТО се набљудува, а тоа мора да се наб​људува и подетално според определен план. Пожелно е ис​​пи​​та​ниците да не знаат дека се предмет на набљу​дување. 

Се разбира дека набљудувањето може да биде и посредно. Такво е, на пример, набљудувањето на особи​ните на една личност кое се врши со помош на набљу​дување на нејзиното однесување (вклучувајќи го и вер​балното).

Многу е важно да се бележат впечатоците кои се стекнуваат преку набљудување и тоа ако не во текот на набљудувањето (за да не дознаат испитаниците дека се објект на набљудување, па да се однесуваат поинаку), тогаш веднаш по набљудувањето (додека впечатоците сè уште  се свежи). Притоа секое однесување мора прецизно да се дефинира. За избегнување на субјективизмот може многу да придонесе користењето на техника за аудио и видео снимање на она што се набљудува.

    АНКЕТИРАЊЕ. Анкетирањето претставува стекну​вање увид во проучување на појавата врз основа на усно или писмено одговарање на однапред подготвени пра​шања од испитувачот. Инструментот со кој се врши анкетата се нарекува прашалник. Вредноста на оваа техника е во тоа што со неа може да се опфатат многу испитаници, што таа обезбедува голем број податоци и што испитаниците не мора секогаш да ги анкетира самиот испитувач, бидејќи тоа е многу едноставна постапка.  Нејзин најголем недостаток е тоа што не може со сигурност да потврди дека испитаниците даваат точни одговори. За да се добијат со анкетирањето употребливи податоци, мора да се исполнат овие барања:

· Прашањата мора да бидат јасни, недвосмислени, но и кратки и едноставни.

· Се земаат предвид само целосните прашања.

· За сугестивни прашања не треба да има место во прашалниците.

· Покрај тоа што прашањата од кои се состои прашалникот мора да бидат кратки, целиот прашал​ник мора на испитаниците да им изгледа краток.

· Прашалниците од испита​ниците не треба да бараат посебен напор.

· Во прашалникот не треба да се бараат обемни одговори.

· Пожелно е на прашањета да се одговора со подвлекување, т.е. заокружување и сл.

· Ако се нарушува интимноста, одговарањето мора да биде анонимно (често без ракопис).

ИНТЕРВЈУ. Интервјуирањето е вид на усно анке​тирање. Тоа е, всушност, доаѓање до податоци за она што се проучува по пат на разговор со испитаниците. Така се доаѓа до фактите до кои е тешко, дури и невозможно, да се дојде на некој друг начин. Интервјуирањето најчесто се прави индивидуално. Испитаникот не може да остане анонимен, па затоа интервјуирањето бара атмосфера на заемна доверба и почитување меѓу испитувачот и испи​таникот. Тоа инсистира на испитаниковата стручност, а неопходно е испитувачот да умее да ги наведува испи​таниците на отвореност и искреност. Интервјуто мора да биде целосно подготвено однапред, но трба да се одвива како да е сосема случајно и природно. Пожелно е да се сними преку со уреди за аудио или видео снимање.

СКАЛИРАЊЕ. Скалирањето претставува облик на рангирање, класифицирање и категоризирање и служи за осознавање на степенот на изразеност на својствата кои е тешко (или неможно) да се класифицираат. Тоа е, всуш​ност индиректно мерење.

Кога испитаници се малку (до 30), а испитувачот сите добро го познава, преминува на рангирање, т.е, на составување ранг листа на испитаници. Тоа најуспешно се реализира врз основа на споредување на секој поединечен испитаник со сите останати испитаници поединечно. Дололку има повеќе од 30 испитаници, тие се рангираат со категоризирање, т.е. разместување во неколку категории. Овие категории мора да се дефинираат или да се опишат.

Пожелно е рангирањето и категоризирањето да го вршат повеке проценувачи и тоа независни еден од друг.

Инструменти на скалирањето се СКАЛИ, кои можат да бидат дескриптивни, графички и нумерички (бројчани). 
Во ДЕСКРИПТИВНАТА скала со зборови се опи​шуваат случаите на поседување на она што се испитува, т.е. различните степени на проценување на својствата,  со цел проценувачот да го одбере она што е најадекватано. 
Во ГРАФИЧКАТА скала секој суд за личноста која се проценува, се одбележува на одредена точка од правата линија со тоа што секоја таква точка претпоставува одреден степен на она што се проценува. Добро е овие степени да бидат квалитетно одредени и опишани (на пример: „многу високо“, „високо“, „просечно“, „под просечно“ и сл.). Во Нумеричката скала обично со бројки од 1 до 7 се одредува степенот на особината која се проценува. Оваа скала најчесто се дополнува со дескрип​тивната, но и со графичката скала, така што во овие скали се внесуваат бројчани вредности. 

Основни недостатоци на скалирањето се: доаѓање до факти на индиректен начин и субјективност во оцену​вањето. Последното може да биде значително ублажено ако се води сметка за најчестите погрешки во проценката. Тоа се: грешки на централната тенденција, ало ефектот, логички грешки  и т.н.

         СОЦИОМЕТРИЈА - Под социометриска техника се подразбира техника со која се испитуваат интерперсо​налните, меѓучовечки односи во групата (љубов, непри​јателство, незаинтересираност), како и социјалниот статус на лицата во групата. Главен инструмент е социомет​рискиот тест. Во социометриските тестови испитаниците одговараат на прашања во врска со тоа со кој би сакал или би сакале да учествува во некоја активност (која мора да биде важна за нив) или кого ќе го изберете, а кого не за соработник и сл. Се одговара усмено, писмено или анонимно.

Социометриската постапка не е многу релевантна, затоа што изборот често е случаен, под влијание на тековното расположение, помладите испитаници гене​рално се предмет на наставниковиот критериуми, многу ученици не ги одбираат оние кои се најсимпатични, туку оние кои би можеле да бидат најкорисни - се случува ученикот за свој партнер да го избере најслабиот наместо најјакиот, заради своја лична супериорност. Затоа соци​ометриските резултати треба да се прифатат со голема резерва, но тие не може да се негираат затоа што се добра основа за понатамошни посигурни проучувања. Со други зборови, со социометриската постапка се стекнуваат инди​кации кои иницираат дополнителни, сериозни истражу​вања.

Социометриски инструмент е социометриската скала, со помош на која се осознава структурата на групата и положбата на секој поединец во неа. Од секој член на групата се бара за секој од останатите членови на групата да каже дали му е симпатичен, антипатичен или ниту едното ниту другото (т.е. дали спрема него/неа е индеферентен). Врз основа на овие податоци можеме лесно да го пресметаме социометрискиот статус на секој од испитаниците (позиција на поединецот во групата) и тоа така што збирот на позитивни ставови се одзема од збирот на негативни ставови, а потоа добиениот износ се дели со бројот на членовите во групата намален за 1. На пример, во една група која се состои од 26 членови, осум од нив до името на еден од испитаниците напишале дека им е симпатичен, а четворица дека им е несимпатичен. Неговиот социометриски статус е еднаков на + 0,16, бидејки 8 - 4 = 4: 25 = 0,16. Социометрискиот статус се движи од + 1 до-1.

Кога се зборува за социометриска постапка не може да не се спомене социограмот. Тоа е сликовито претста​вување на социометриските податоци, односно графички шема кои ги прикажуваат односите помеѓу членовите на групата (привлекување, отфрлање, индиферентност). Во социограмот со различни сомболи се претставуваат чле​новите на групата на машки и женски пол (на пример едни со квадрати, а други со кругови и т.н.). Доколку тоа се ученици за кои треба да се знае и каков е нивниот успех во училиште, тогаш во тие симболи се впишуваат цифри со кои тој успех се одбележува. Наклонетоста на некој член спрема друг член во групата се означува со стрелка помеѓу нивните симболи, а одбојноста се претставува со искршена стрелка. Од социограмот може да се види дали групата е хомогена (постојат ли чести меѓусебни бирања); дали има во неа повеќе подгрупи (меѓусебни бирања внатре во подгрупите, со слаба поврзаност помеѓу групита); дали групите можат да бидат хетерогени (со мала поврзаност меѓу членовите); каков е статусот на поединецот во групата (колку е омилен и неомилен и индиферентен спрема другите) и сл.

ТЕСТИРАЊЕ. Техниката на доаѓање до податоци за изучување на појавите со помош на тестови се нарекува тестирање. Тестовите се состојат од меѓусебно поврзани задачи, со чие решавање нешто се мери и востановува. Тие задачи се исти за сите, а се прецизирани и начините на решавање, како и начините на оценување на постигнатите резултати. Според начинот на примена, тестовите се делат на усни, писмени и тестови на работа. Според органи​зацијата се делат на индивидуални и групни, а според намерата на тестови кои ја мерат постоечката состојба, прогностички тестови (кои служат за предвидување) и дијагностички тестови (кои служат за утврдување на причината за нешто). Постои и нивна поделба на тестови на можности (abilities) и други тестови.

Со тестовите на можности се тестираат знаењата, умеењата и способностите. Тие се делат на тестови на остварување (achievements) и тестови на способност (aptitudes). Тестовите на остварување (како што се наре​куваат тестовите на успех, како и тестовите на знаења и умеења), ги мерат оние можности кои зависат непосредно од учењето, т.е. резултатите од учењето. Тестовите на способност, пак, ги мерат оние можности кои не зависат непосредно од учењето, туку од општото животно искуство. Може да се каже дека тие ја мерат способноста за учење за разлика од тестовите на остварување, кои ги мерат резултатите од учењето. Овие два вида тестови не е лес​но да се разграничат, бидејќи многу можности (abilities) зависат од општото животно искуство и непос​редно од учењето. Во секој случај, тестовите на оства​рување се однесуваат на реализираното учење, а тестовите на способности се предуслов за успех во учењето.

Други тестови (кои обично се нарекуваат тестови на личноста, како и тестовите во поширока смисла) ги тестираат интересите, ставовите, карактерот и т.н. Овде спаѓаат веќе спомнатите социометриски тестови и скалите на проценка, а со нив и инвентарот (тестот) на личноста и проективните тестови. Инвентарот (тестот) на личноста е прашалник за испитување на карактерот и темпераментот. Тој содржи повеќе навидум безначајни прашања (од типот точно-неточно) за секојдневното однесување. Проектив​ните тестови пак се користат за запознавање на несвесните процеси. Податоците кои се стекнуваат со нив се неси​гурни, па можат да бидат земени предвид само како дополнување на другите, сигурни податоци. Сите овие тестови се засновани на верувањето дека испитаникот при формулирањето на релативно неструктуиран перцептивен материјал, несвесно ги проектира своите особини, т.е. го искажува она што му е под прагот на свесноста. Најпоз​нати проективни тестови се Роршаховите дамки од мастило кога на испитаникот му се покажува серија дамки од мастило, а тој кажува на што го потсетуваат тие и така ги открива своите особини, како и слики на тематска аперцепција  кога на испитаникот му се даваат слики и од него се бара да за секоја од нив смисли приказна - ако во тие приказни некоја тема се повторува, може да се донесе заклучок за испитаниковата подсвест.

Тестовите на можност се поверодостојни од остана​тите тестови, па затоа и почесто се користат. 
Тестовите за остварување се наменети за мерење на  знаења и од нив најчесто се користат писмените тестови (хартија и молив), а за мерење на умеењата најчесто се користат писмените тестови и тестовите на работа. Најчести се т.н. „Хартија и молив тестови“, т.е. писме​ните тестови за мерење на знаења и умеења. Тие можат да содр​жат различни задачи. Основни типови задачи се задачите на изборот на одговор, задачи на спарување (здружување), задачи на средување и задачи на наведу​вање. Задачите за бирање одговори наложуваат да се одреди кој од пону​дените одговори претставува решение на задачите. Се делат на задачи на алтернативен (двочлен) избор (кои се решаваат така што се кажува дека некое тврдење е точно или неточно) и задачи со повеќечлен избор (кои на понуденото прашање нудат повеќе одговори, од кои само еден е точен, а другите претставуваат најтипични пог​решни одговори). Задачи на спарување (собирање) содр​жат две низи податоци, со тоа што членовите на едната низа треба да се поврзат со членовите што им одговараат од другата низа. Задачите на средување се сведуваат на низи од податоци, кои е потребно да се рангираат односно на одреден начин (хронолошки) да се средат. Задачите на наведување бараат да се наведат извесни податоци. Нивни подвидови им се задачите на дополнување или довр​шување (кои се состојат од започнатиот исказ кој треба да се доврши), задачи на исполнување на налогот (за да се дознае дали тестираната личност поседува одредени знаења, умее ли да заврши некоја работа и сл.) и задачи кои бараат кратки одговори на прашањата (тоа се задачи кои се сведуваат на прашања на кои може да се дадат само кратки и точни одговори).

Меѓу тестовите на способности највообичаени се тестовите на интелигенција, кои се користат за пресме​тување на интелектуалниот коефициент на тестираната личност. Овие тестови вклучуваат различни типови на задачи: задачи со кои се проверува разбирањето на одре​дени зборови, задачи во кои треба да се најде одредена вербална аналогија или аналогија на геометриски фигури, задачи на аритметичко заклучување, задачи на класифи​цирање, задачи на основа на здрав разум и т.н.

УМСТВЕНИОТ КОЛИЧНИК се пресметува така што менталната возраст на тестираната личност (таа воз​раст се добива со решавање задачи содржани во тестот за интелигенција) се подели со неговита хронолошка возраст, а потоа добиениот износ се множи со 100. На пример, ако некој испитаник чија хронолошка возраст е 9; (9 години и 3 месеци или 111 месеци) има, врз основа на одреден тест на интелегенција, ментална возраст 10; 1 (10 години 1 месец), односно 121 месец, неговиот умствен количник е 109 (121: 111 = 1,09 100 =109). Се верува дека оние чиј умствен количник се наоѓа помеѓу 90 и 110 се просечно интелигентни; умствениот количник од 110 до 120 укажува на висока, а количнокот над 120 на многу висока интелигенција. Умствениот количник од 80 до 90 зборува за тапост, а оној под оваа граница за слабоумност. Меѓу​тоа треба да се има предвид дека ниту еден тест на интелигенција не е сосема доверлив затоа што сè уште не може доволно прецизно да се каже што опфаќа интели​генцијата, но и не може да се конструира валиден инстру​мент за нејзино мерење.

 

5. МОЖНОСТ ЗА ВОСПИТАНИЕ(na nova str)  
5.1 Одлучувачки фактори за развој на личноста
За воспитувачите да не ги преценуваат ниту потценуваат можностите на воспитанието, треба истите да ги познаваат, т.е. мораат да знаат што со воспитанието може, а што не може да се постигне. 

На развојот на личноста влијаат многу фактори, но само некои од нив се одлучувачки. Меѓу одлучувачките фактори спаѓа и воспитанието, наследството, општест​вената средина и активноста на личноста.

НАСЛЕДСТВОТО (внатрешниот, биолошки фак​тор). Неоспорно е дека секој човек треба да се развива под влијание на она што го наследил од своите предци и дека влијанието на овој фактор за развојот на личноста е многу важно. Меѓутоа, треба да се има предвид дека не се наследуваат способностите и другите особини на лич​носта, туку само соодветните диспозиции, т.е претпос​тавки за способностите (можноста за развојот на способ​ностите и другите особини на личноста). Дали тие диспозиции ќе излезат и колку ќе се развијат - зависи од други фактори, пред сè од социјалната средина, образо​ванието и активноста на личноста. Вродените диспозиции се всушност човековите вродени анатомски-физиолошки карактеристики (особено таквите својства на неговиот нер​вен систем) кои му овозможуваат да стекнува одредени вештини и други особини да се развиваат на одреден начин. Тие не се речиси ништо готово, завршено, тие се само потенцијални способности и други особини на личноста. Без влијание на другите одлучувачки фактори на развој на личноста и потенцијални способности и други карактеристики на личноста, тие би станале само можност, односно не би станале вистински способности и други особини на личноста.

Општествената средина. Наследството се нарекува биолошко, а општествената средина е социјален фактор за развојот на личноста. Бидејќи наследство се нарекува уште и внатрешен фактор, останатите фактори се наре​куваат надворешни. Меѓу нив е и општествената средина.

Срединските влијанија се многу и се делат на влијанието на географските услови (на пример, природата и климата) и влијанието на општествената средина. На развојот на личноста решавачко влијание има само општест​вената средина. Се разбира дека природата и климата влијаат врз развојот на личноста, но не се одлучувачки.

Под социјален фактор се подразбира општественото уредување, класната припадност, стандардот на живот, семејството, општествените организации, масовните средс​тва за комуникација и сè друго со што општеството вли​јае врз човековиот развој. Тука се вклучува и воспи​танието, чија улога е толку важна за да го издвојува од останатите компоненти на социјалните фактори и го наведува како посебен одлучувачки фактор за развојот на личноста.

За значењето на влијанието за развој на личноста многу убедливо сведочат  примери  на оние деца кои со стекнување на одредени несреќни околности се развивале надвор од општеството.

Факт е дека судбината на диспозициите зависи од квалитетот, интензитетот и времетраењето на срединските влијанја (главно влијанието на општествената средина), но факт е и тоа дека без вродени диспозиции (наследни анатомско-физиолошки особини кои на човекот му овоз​можуваат да се стекне со одредени способности и осо​бини) човек ниту во најповолна средина не може да стекне одредени способности и други особини. Помеѓу овие два фактора постои дијалектичен однос на  взаемна зависност и условеност. Затоа не треба да се спротив​ставуваат еден на друг, ниту пак е прифатливо да се  истакне примарноста на едниот, а секундарнсота на другиот, а уште  понеприфатливо е еден од нив сосема да се негира.

Воспитание. Како што е веќе  кажано, воспитанието спаѓа меѓу компонентите на социјалниот фактор, но заради своето огромно значење и улога, тоа се издвојува од оста​натите компоненти на тој фактор и се наведува како посебен одлучувачки фактор за развој на личноста. Затоа сè што е кажано во односот помеѓу наследството и општествената средина важи и за односот помеѓу нас​ледст​вото и воспитанието. Значи судбината на вродените диспозции многу зависи од квалитетот, интензитетот и траењето на воспитните влијанија, но без вродените дис​по​зиции што одговараат  воспитаникот и во најпо​волни воспитни услови не може да стекне одредени способности и други особини. Тоа кажува дека помеѓу наследството и воспитанието постои дијалектички однос на взаемна завис​ност и условеност. Таков е односот и помеѓу воспи​танието и останатите компоненти на социјалниот фактор. 


Одовде може да се заклучи дека  воспитанието не е ниту немоќно,  ниту пак е семоќно.
Активнсот на личноста. Ниту позитивното делу​вање на сите три навдени (одлучувачки) фактори на развој на личноста не се доволни за претворање на вродените диспозиции во одредени способности и други особини на личноста. Неопходна е уште активноста на личноста. Способностите се развиваат само со функционирање  (на пример, оној кој не мисли не може да ја развива својата способност за мислење). А и карактерните особини, особините на волјата и другите особини на личноста се развиваат во зависност од тоа дали личноста на одреден начин е ангажирана, дали има можност на одреден начин да постапува. Тоа значи дека личноста мора да биде што поактивна во процесот на својот развој. Всушност актив​носта претставува и резултат и претпоставка, услов за развој на личноста.
Под активност се подразбира и преминот на воспи​танието како фактор на развој на личноста (бидејќи нема ефикасно воспитание без активизација на воспи​таникот), но заради големото значење потребно е посебно да се спомне како посебен одлучувачки фактор за развој на личноста.
Со скромните вродени диспозиции, заедно со среди​ната, која е недоволно стимулативна без квалитетно воспитание, може со големо сопствено ангажирање со голема лична активност, многу да се постигне. И обратно: без доволна лична ангажираност и потребни вродени предиспозиции, многу поволни средински и воспитни можности остануваат неискористени. Човекот не е паси​вен материјал за обликување. Тој во голема мера учест​вува во обликување на сопствената личност. Многу великани со причина истакнувале дека многу повеќе постигнале со залагањето отколку со талентот. Се разбира дека тоа не значи дека со личната активност може да се постигне сè што ќе се посака. Со никаква активност не можат да се неутрализираат последиците на отсуството на одрдени вродени диспозиции, дестимулативни средински влијанија и погрешно воспитание,т.е ниту најголемото лично ангажирање не може на човекот да му обезбеди да се развие до одредено завидно ниво некоја способност ако не поседува соодветни вродени диспозиции,живее во неповолни социјални услови и е лишен од потребното воспитание.

 Диспозициите за одредени способности и одредени особини на личноста ќе се развијат во тие способности и особини само ако општествената средина обезбеди за таквиот развој поволни услови, ако со воспитанието се негуваат тие способности и други особини и ако заедно со тоа личноста сама се ангажира. Сите тие фактори се толку значајни што е неприфатлив секој обид на нивно рангирање по важност.

Сознанието дека врз развојот на личноста може да се влијае и дека нема однапред строго детерминирани граници на тој развој, за педагогијата има големо значење. Всушност тоа дава реална основа за педагошкиот опти​мизам (верба од целисходноста на воспитните напори без кои нема успешна педагошка работа). Суштината на тој оптимизам е во уверувањето дека доколку останатите основни услови се обезбедени со залагање на воспиту​вачот и воспитаникот, може многу да се влијае на развој на воспитаниковата личност. Потпрајќи се на тоа неопходно е и кај воспитаникот да се развие верба во сопствените можности. И воспитувачите и воспитаниците треба да знаат дека со воспитанието обично може многу повеќе да се постигне од тоа што се претпостаува. Ограниченост на неговите можности се покажува само при настојувањето од воспитаникот со скромни вроени диспозиции за одредена уметност, наука, спортска дисциплина и т.н., да се создаде истакнат врвен претстав​ник на уметноста, науката, спортската дисциплина. Доб​риот музички педагог може секој воспитаник со просечни музички диспозиции да го научи просечно да свири, но само од исклучително надарен поединец ќе создаде музички виртуоз, исто како што добар спортски тренер секој воспитаник со просечни атлетичарски диспозиции може да го оспособи во солиден атлетичар. Но само од специјално талентирен поединец ќе создаде рекордер.

    
5.2. Главни теории за развојот на личноста

    
Теориите на педагошки развој на човекот настанале како резултат на барањето одговор на прашањето од што зависи тој развој  и кои се неговите основни чинители. Колку и да се чини едноставно прашањето, треба да се нагласи дека одговорот на него во голема мера зависи од основната ориентација во педагогијата. Всушност ако педагошкото делување е основа за развој и оспособување на личноста, тогаш основните фактори на развој ќе ја одредат концептуализацијата на педагошката теорија и пракса, а воедно ќе бидат и доминантни проблеми со кои педагогијата се занимава како наука. На развој на лич​носта делуваат многу фактори. Сепак овие фактори можеме да ги сместиме во три основни групи, а тоа се: средината, наследството и самоактивноста на поединецот. Без оглед на квалитетот на поедини фактори и нивните потенцијални можности тие доаѓаат во полн израз само со организирано педагошко делување.

Во историскиот развој на педагошката мисла се развиле основните теории на педагошки развој, а тоа се: теорија на нативизам (педагошки песимизам), теорија на емпиризам (педагошки оптимизам) и теорија на конвер​генција (влијание на околината и наследството). 
Нативизам. Според теоријата на нативизмот (која го добила името од зборот „nativitas“ што значи „раѓање“) развојот на личноста зависи единствено или првенствено од наследството. На човекот сè му е повеќе или помалку дадено уште од раѓањето. Надворешните фактори, вклучу​вајќи го и воспитување, не можат да променат ништо битно. Тие се во состојба само со отстранување или создавање бариери, да помагаат или одмагаат, односно да го забрзуваат или успоруваат созревањето на вродените својства.

Реакционерната општествено-политичка смисла на нативизмот е очигледна уште во Платоновото дело "Др​жава", според кое одредени луѓе се родени да управуваат, други да ја штитат државата, а трети да работат. И секој расизам се базира на нативизмот. Еден слоган на хитле​ровците гласи: „Повеќе вреди добра раса од целокуп​ното воспитание“.

Според нативизмот, развојот на личноста, а со тоа и нејзиниот општествен статус,зависи од нешто на што луѓето не можат да влијаат, па затоа на тоа треба да се прилагодуваат.
Педагошките доктрини засновани на нативистичката концепција за развојот на личноста се залагаат за исчекување на природното созревање што е дадено на воспитаникот со раѓањето и пасивното прилагодување на тоа созревање, односно се одрекува активното влијание на развојот на личноста. Тоа е во основа исто како што е одрекувањето од воспитанието, бидејќи воспитанието активно влијае на развојот на личноста. Нативистите, сепак, мораат да се одрекуваат од воспитанието бидејќи им е туѓ секој педагошки оптимизам (кој се темели на уверувањето на значајни можности за воспитание).

Емпиризам. Теоријата на емпиризмот претставува спротивност на теоријата на нативизмот. Во неа се негира улогата на наследството односно се преценува улогата на надворешните фактори. Претставниците на оваа теорија тврдат дека развојот на личноста зависи речиси само  и исклучиво  од нејзиното лично искуство, кое се стекнува од влијанието на средината. 
Еден од најистакнатите емпиристи бил Џон Лок (1632-1704), кој тврдел дека детската душа при раѓање е празна, празно табела (табула раса), на која искуството (односно, влијанието на средината) остава некои траги. Според Лок разликите меѓу луѓето се последица на различните искуства, различните надворешни влијанија. Притоа тој во прв план мисли на воспитанието како посебен облик на надворешно влијание на развојот на личноста, истакнувајќи дека девет, од десет, лица се тоа што сè, благодарение на воспитувањето.

Додека Лок сепак признава и извесно влијание на наследството, некои француски материјакисти од XVIII метале дека воопшто ништо не се наследува, дека личноста единствено се развива исклучиво под влијание на надворешните фактори, особено со воспитанието.
Емпиризмот се појавил како реакција на нативизмот или како израз на борбата на револуционерната буржоа​ија против аристократската сталешка идеологија, против  оправдувањето на феудалните привилегии. На револуцио​ерната буржоазија, во нејзината борба со владеачката аристократија, многу ‚ користела перцепцијата дека обра​зо​​ванието е семоќно, дека секоја воспитаник може сè да постигне (единствен услов се поволните надворешни влијанија).

И покрај својата прогресивна улога, емпиризмот е исто како што е и нативизмот, еднострана и неприфатлива теорија,  не само затоа што не признава дека развојот на личноста зависи и од наследството, од внатрешниот фактор, туку и затоа што ги игнорира фактите дека човекот не е само пасивен материјал што се формира под влијание на средината, туку тоа многу зависи и од самиот него, т.е. од неговите активности.

Теорија на конвергенцијата. Со својата теорија на конвергенција психологот Штерн (1871-1938) се обидел да ги помири нативизмот и емпиризмот, компромисно да го реши прашањето кое овие две теории го решавале еднострано. Според него, наследство и животната средина се дополнуваат, конвергираат (се приближуваат една кон друга). Тоа важи како за севкупниот развој на личноста, така и за развојот на секоја нејзина особина. Со ова  - тоа е несомнено – е направен напредок во однос на нативизмот и емпиризмот преку  објаснување на факторот за развојот на личноста. Овде одбиена и нативистичката и емпи​ристичката едностраност, но сепак, изостанало прифат​ливо решение на проблемот. Имено, според теоријата на конвергенцијата, општествената средина влијае врз развојот на личноста, но влијанието на внатрешниот фак​тор е поважен. Општествената средина обезбедува само материјал на кој внатрешниот фактор може, но не мора, да реагира. Внатрешниот фактор реагира само кога влија​нијата на средината му одговараат. Покрај ова, човекот е пасивен, т.е. неговиот развој е претставен како резултат на механички дејства на две природи: внатрешна и надворешна. Човекот нема значајно влијание во обликувањето на сопствената личност. Всушност, теори​јата на конвергенција настојува некако да ги помири фата​лизмот, нативизмот и емпиризмот.
5.3. Неопходноста од познавање на возрасните и индивидуални особености на воспитаникот

Од оделолот за одлучувачки фактори на развој на личноста се гледа дека воспитанието не е семоќно, но неговите можности се многу големи (се мисли на она воспитание во кое воспитаникот активно учествува). Меѓутоа за да се реализираат овие можности, т.е. за да биде воспитанието ефикасно, во него мора да се води сметка за возрасните и индивидуални особености на воспитаникот.

Возрасни особености. Развојот на сите индивидуи минува низ одредени етапи, кои меѓусебно се разликуваат по низа физички и психички карактеристики. Воспитува​чот мора да ги познава возрасните особености – посебно оние кои ја карактеризираат возраста на воспитаникот. Сознанијата за тие возрасни норми, кои треба да послужат како патоказ за педагошката работа, ги обезбедува развој​ната психологија. За жал, тие норми најчесто се резултат на истражување во кое е запоставен фактот на учењето, т.е. тоа се истражувања во кои се испитува што личноста на одредена возраст во просек може, а што не може, без да се користи организирано учење на соодветни ментално физички активности. Меѓутоа не е исто дали личноста за нешто е обучувана или не. Затоа постоечките возрасни норми ќе мора да се заменат со норми кои ќе кажуваат што личноста на одредена возраст може да постигне во оптимално поволни педагошки услови, т.е. кога ќе ‚ се пружи ефикасна педагошка помош. Притоа мора да се знае дека и таквите норми не можат да имаат апсолутно трајно важење. Заради фактот што педагошките услови постојано се одобруваат – возрасните можности постојано се зголемуваат, па возрасните норми сè повеќе се подложуваат на ревизија. Во секој случај етапите на развој постојат и низ нив се минува со ист редослед, но не и во исто време. Едни во тие стадиуми се задржуваат пократко, па затоа се развиваат побргу, а други се развиваат побавно бидејќи во развојните стадиуми се задржуваат подолго. Тоа многу зависи од надворешните фактори, а од прв ред од воспитанието. Сето ова ги прави неприфатливи сугес​тиите според кои воспитувачот треба да се прила​годува на развојот на воспитаникот, наместо да влијае на тој развој. Од воспитувачот не се бара да чека спонтано јавување на одредена способност и особина и само да го потпомогнува нивното појавување, туку да ги предизвикува и развива.  За илустрација нека послужи развојот на способноста за мислење и влијанието на наставата врз него.
Советскиот психолог Виготски (1896-1934) заклучил (а подоцна истражувањата на многу психолози и педагози од различни земји тоа го потврдиле) дека наставата најефикасно влијае на развој на учениковото мислење кога се потпира не само на веќе формирани мисловни способ​ности, туку и на оние кои треба да се формираат. На актуелното ниво на развој на одредени операции на мис​лење (ниво на кое ученикот може да ги извршува сосема самостојно) му претходи перспективното ниво на кое тие операции можат да се извршат само со непосредна настав​никова помош. Тој претходен степен претставува такана​речена зона на најблизок развој. За да се оди пред развојот на учениковото мислење наставата мора благовремено да креира такви зони, т.е. наставникот треба со непосредно поучување да го запознае ученикот со непознатите опера​ции на мислење.
Слично е и со развојот на другите способности. Со учењето способностите не само што доаѓаат до израз туку и се формираат. Со други зборови, учењето има водечка улога во развојот на способностите.

Индивидуални особености. Освен возрасните, воспи​ту​вачот мора да ги има предвид и индивидуалните осо​бености на својот воспитаник. Секој поединец има свој сопствен пат на развој – и по квалитет, и по интензитет и по темпо. Како што веќе е нагласено, редоследот на јавување на развојните стадиуми е константен, но времето на јавување и траење на тие стадиуме е варијабилно  и многу зависи од надворешните фактори, а посебно од воспитанието. Компоненти на тие фактори има многу, а нивни комбинации уште повеќе, всушност безброј. И како што способности и други особини кај луѓето има многу, а ниви комбинации уште повеќе – развиеноста на секој поединец е сосема специфична. Затоа успешноста на педагошката работа не зависи само од уважување на возраснитем туку и од водење сметка за индивидуалните особености на воспитаникот. Со право можеме да кажеме дека од веќе споменатите истражувачки техники и инструменти многу можат да послужат за запознавање на воспитаникот. Но, воспитувачот не смее да изгуби од предвид дека ништо не може да ги замени оние впечатоци за воспитаниците кои воспитувачот ги стекнува по пат на секојдневни педагошки контакти со нив (под услов да се засновани на взаемно уважување и доверба.

РЕЧНИК НА ПЕДАГОШКИ ПОИМИ

АКСИОЛОГИЈА – философска дисциплина која ги проучува вредностите.

АНДРАГОГИЈА – педагошка дисциплина која се занимава со образование и воспитание на возрасните.

АКЦЕЛЕРАЦИЈА – забрзан напредок на учениците и студентите врз основа на постигнатиот успех во претходната година.

АКУЛТУРАЦИЈА – усвојување на основните цивилизациски вредности (односот кон средината, однесувањето на јавни места, облекувањето, комуникацијата и  др.)

АНКЕТА – истражувачка техника со која со помош на прашалници се собираат мислења,ставови и искуства за некој одреден проблем.

АГЛОМЕРАТИВНА СРЕДИНА- голем привредни и
Културен центар.
         АСОЦИЈАЦИЈА – поврзаност помеѓу поедини елементи на психичкиот живот.

         ВРЕДНУВАЊЕ – сеопфатно согледување на работата, успехот и резултатите во еден временски период.

         ВОСПИТАНИЕ – многу сложен, долготраен процес за формирање на целосна, слободна и хумана личност.

ВОСПИТУВАЧ – стручно и педагошко квалификувано лице за воспитно- образовна работа со деца, младинци и возрасни.

ВОСПИТАНИК – секоја индивидуа за која се организира планско и систематско воспитание и образование.
ВОСПИТНА ЗАПУШТЕНОСТ – девијација во развојот и формирање на личноста како последица на лишување од семејно и општествено воспитание.

ГОДИШЕН ПЛАН И ПРОГРАМА ЗА РАБОТАТА НА УЧИЛИШТЕТО – е најважен документ на училиштето со кој се регулира целокупната дејност на училиштето во текот на една училишна година.

ДИСПОЗИЦИЈА – наследени можности за развојот и формирање на некоја особина или способност.

ОПШТЕСТВЕНИ АКТИВНОСТИ НА УЧЕНИКОТ – активности во рамки на ученичките организации.

ЕМПИРИЗАМ – педагошко учење според кое развојот на личноста се условува од влијанијата на општествената средина.

ЕКСПЕРИМЕНТ – намерно создавање услови заради проучување на одредени појави.

ЕПИСТЕМОЛОГИЈА – теорија за науките нивните методи,постапки и нивна систематизација.
ЗАКЛУЧОК – постапка со која се изведува суд врз основа на еден или повеќе тврдења.

ИНДИВИДУАЛНИ РАЗЛИКИ – се однесува на повеќе надворешните особините и однесувања на учениците како единствени личности на иста возраст.

ИНДИВИДУАЛНА НАСТАВА – вид на наставата, каде наставникот поучува еден ученик.

ИНФОРМАЦИЈА – податок, факт кој се прима или предава, преработува, чува и се користи во некои видови на комуникација.

ИНТЕЛЕКТУАЛНИ СПОСОБНОСТИ – производ на човековото мислење. Општа способност за согледување на односите, решавање на проблемите и снаоѓање во областа на интелектуалната работа.

ИНТЕРАКЦИСКИ ОДНОС – меѓусебни влијанија помеѓу наставникот и ученикот.

ИНТЕРВЈУ – разговор на истражувачот со испитаникот „лице во лице„.

ИНСТИТУЦИОНАЛНО ВОСПИТУВАЊЕ – организиран вид на воспитување во посебни институции за воспитание и образование (детски градинки, училишта и факултети).

КЛАСЕН КАРАКТЕР НА ВОСПИТАНИЕ – идеолошки, политички и други влијанија на одреден систем за одредување на целта, концепцијата и содржината на воспитанието.

КОРЕЛАЦИЈА – меѓусебен однос помеѓу две појави,меѓусебно интегрално поврзување на наставните содржини во единствена целина.
КОМПАРАЦИЈА – споредување на два или повеќе предмети или појави за да се согледаат нивните сличности и разлики.

КРИТЕРИУМ – мерка или сретство за разликување.

КОГНИТИВЕН БЕЛЕГ НА НАСТАВАТА – сознајна страна на наставата.

КОНАТИВЕН БЕЛЕГ НА НАСТАВАТА – учењето е одредено со волевата компонента на личноста.
КРЕАТИВНА ЛИЧНОСТ – личност со развиени создавачќи способности за истражување и откривање на непознатото.

КОМПАРАТИВНИ ПРОУЧУВАЊА – се однесува на проучување на системите на образование и воспитание во други земји и согледување на меѓусебни разлики и сличности.

ЛОГОПЕД – наставник кој во областа на специјалната воспитно образовна работа ги отстранува и ги ублажува говорните пореметувања кај децата.

ЛИЧНОСТ – сложена и динамичка структура на сите особини, способности, интересирања, однесувања, знаење и навики на некои личности.

МЕТОДА – начин на проучување на образовната и воспитната стварност.

МОТИВАЦИЈА НА УЧЕНИЦИТЕ – развиен систем на стимулации кои го потикнуваат ученикот на различни интелектуални и други активности во процесот на осознавање.

МЕНТОРСКА НАСТАВА – поучувањето на наставникот се сведува на повремени консултации и инструкции.

МОРАЛНО ОДНЕСУВАЊЕ – потполна усогласеност помеѓу зборовите и делата.

НАУЧНО СОЗНАНИЕ – начин на откривање на закони во природата и општеството.

НЕФОРМАЛНА ГРУПА – група на поединци организирана врз основа на одредени интереси или хоби со краткорочна активност.
НАСТАВЕН  ПЛАН – училишен документ со кој се утврдува бројот и имињата на наставните предмети со неделниот и годишниот фонд на часови.

НАСТАВНА ПРОГРАМА – училишен документ со кој се дефинираат содржините кои учениците треба да ги усвојат во рамките на поедини наставни предмети.

НАСТАВЕН ПРОЦЕС – ситем на различни активности на учениците и наставниците со кои во различни видови на комуникација и во различен однос на фактори на наставната работа се остваруваат задачите на воспитание и образование.

НАСТАВНИК – лице кое организира и изведува настава.

НАВИКА – начин на постапување и извршување на одредени работи кои со вежбање се зацврстуваат и стануваат интегрален дел на човечкото однесување.

ОБЈАСНУВАЊЕ – научна постапка со која некои појави се толкуваат.

ОПЕРАТИВНИ ЗНАЕЊА – кога ученикот стекнатите знаења успешно ги применува и во пракса.

ОДДЕЛЕНСКА ЗАЕДНИЦА – организационен вид на здружување на децата и младинците во основните и средните училишта.
ПАРАДИГМА – пример за углед.

ПЛАНИРАЊЕ – утврден распоред и содржина за работата на наставникот и ученикот во текот на еден работен ден.

ПРОГРАМИРАЊЕ– долгорочно,годишно,(ориентационо),периодично, (тематско) и дневно планирање.

ПОУЧУВАЊЕ – дејност на наставникот која се состои во давање непосредна помош на ученикот во процесот на учење.

ПРАШАЛНИК – инструмент за добивање на информацииод испитаникот.

ПРИМЕРОК – дел на нешто врз чија основа се донесува заклучок за целина.

РАЗИОНАЛИЗАЦИЈА – систем на мерки, постапки и сретства преку кои со помалку вложен труд наставникот и ученикот постигнуваат поголеми воспитно - образовни ефекти.

РАБОТНА КУЛТУРА – изграден позитивен однос кон работата (да се сака и да се умее да се работи).

РАКОВОДИТЕЛ НА ПАРАЛЕЛКА – наставник во училиште кој го назначил наставниот совет за да ја организира воспитно – образовната работа во еден одделенски колектив.

СОЦИОМЕТРИЈА – правец во социологијата кој се занимава со мерење на општествените појави и просеци.

СЕМИНАР – организационен вид на воспитание и образивание на возрасните кој се остварува во краток временски период.

САМООБРАЗОВАНИЕ – кога индивидуата си поставува цел и задача за образование со изградена организација на учење.  

ТЕЗА – појдовна точка на научното докажување и подложување.

ТЕХНИКА – специфично истражувачко сретство за собирање на податоци.

ТЕСТ – мерен инструмент од низа на задачи и прешања кои овозможуваат добивање на квантитативни податоци за една педагочка појава.

ТАКТ,ПЕДАГОШКИ – развиено чувство за мерка во воспитната комуникација, потполно разбирање и почитување на личноста.
УРБАНИЗАЦИЈА – е процес на трансформација од селски менталитет во градски менталитет.

УЧЕЊЕ – процес на континуирано и прогресивно менување и развивање на сите психофизички потенцијали на индивидуата под влијание на природните и социјални чинители.

ХИПОТЕЗА – претпоставка,замислен научен доказ.

ХУМАНИЗАМ – подразбира создавање на општествени односи во кои „човекот на човек е човек“.

